
ƲƆTRU LA ƑE SAFUI LA
 Mɔnukpɔkpɔ gã aɖee wònye nam be manɔ agbadɔa me! Enye

nane hã, si nyemenɔ mɔ kpɔm na o vie. Nye la, esi menya be
zã sia nye Kɔmunion ƒe zã la, melɔña kokoko, ne mele afisia la, be
mava le kɔmunion-gbe. Elabena enye…Mesusu be ele be Kristotɔwo
katã nakpɔ mɔ na kɔmuniɔ,̃ elabena Yesu gblɔ be, “Ne mieɖui o la,
miele gome aɖeke kpɔ ge le Gbɔnye o.” Eyaŋuti, enye…mɔnukpɔkpɔ
gã aɖe ɣesiaɣi ɖaa be—be mava agbadɔa me. Emegbe, le zã sia me
la, Nɔviŋutsu Neville gblɔ be ɖeko yeƒe gbeme xe vie, eye—eye yeadi
be maƒo nu na míaƒe ƒuƒoƒea. Megblɔ nɛ be adzɔ dzi nam be mawɔe.
Medi be maɖe gbeƒã hã bena ne…
2 Etsɔ zãme enye ŋutsuwo ƒe kpekpe, xɔnuviwo, etsɔ zãme, kple
asitsala siwo le hamea me afii, na woƒe Memleɖa zãme me ƒe kpekpe
si wowɔna edziedzi kple woƒe…nyametsotso aɖe li woawɔ kple
xɔtula la. Mesusu be mi katã miese be woxɔ míaƒe—míaƒe—míaƒe
pepawo, eye míate ŋu atu gbedoxɔa. Eye ale wòxɔe, eye adze egɔme
ɖewohĩ le kwasiɖa sia me. Gbedoxɔ la adze egɔme le kwasiɖa sia me,
le nusi menyae nu. Eye wogbee na mí, le Jeffersonville afisia. Gake
míeyi Indianapolis, dukɔa me, eye wona mɔɖeɖe mí, eyata míele etu
ge. Ke alea adze egɔme, ɖewohĩ, le kwasiɖa sia me. Woanya esia
le etsɔ zãme ƒe kpekpe la megbe. Ke ale le etsɔ zã me ƒe takpekpea
megbe la, ne womedze egɔme le kwasiɖa sia me o la, ne nane dzɔ,
eye xɔtula la mate ŋu adze egɔme le kwasiɖa sia me o, ekema adze
egɔme le kwasiɖa si gbɔna la me.
3 Eye kwasiɖa si gbɔna ƒe nuwuwu la, Memleɖagbe fiẽ,
Kwasiɖagbe ŋdi kple Kwasiɖagbe fiẽ, le kwasiɖa si gbɔna me, le
Memleɖagbe sia si gbɔna kple Kwasiɖagbe, ne Aƒetɔ la lɔ̃ la, medi be
mawɔ ta—ta—takpekpe etɔƒ̃oƒu, ake, abe alesi míewɔ kwasiɖa ʋeea
ɖewo va yi ene. Eye emegbe ne míe…Ema anye Memleɖagbe fiẽ, eye
emegbe Kwasiɖagbe ŋdi, eye emegbe Kwasiɖagbe fiẽ. Esia si akplɔe
ɖo, ema anye ɣleti sia ƒe ŋkeke wuietɔl̃ia kple wuienelia.
4 Eye emegbe nye kple nɔviŋutsu aɖewo míele dzodzo ge le ɣeyiɣi
ma megbe, ayi Colorado, hena adegbe mɔzɔzɔ aɖe, hafi atrɔ gbɔ. Ne
agbadɔ la, ne ewu nu, ne anye Aƒetɔ la ƒe lɔlɔñu la, Medi be matsɔ,
ɖewohĩ, kwasiɖa ɖeka hafi magadzo le takpekpewo me ake la, eye
matsɔ Nyaɖeɖefia ƒe Nutrenu Adreawo. Do ŋgɔ teti…Abe alesi míekpɔ
Hamea ƒe Agbenɔɣi Adreawo ene la, azɔ Nutrenu Adreawo akplɔ Ema
ɖo.
5 Eye ɖewohĩ le kwasiɖa eve alo etɔ̃ kloe me, elabena mesusu be

wogblɔ be yewo, kple ŋutsu siwo woatsɔ ade eme la, yewoate ŋui,
míate ŋu atu agbadɔa eye wòasɔ gbe le ŋkeke ewo lɔƒo, alo wuiatɔ̃
me, nane nenema tɔgbe. Emegbe míakpɔ anyinɔƒe le afisia na ame
alesinu míexɔna la ƒe teƒe eve, alo teƒe etɔ,̃ ɖewohĩ amewo awu hã.
Eye alea menɔ lalam be ɣemaɣi naɖo.
6 Elabena, Memleɖagbe kple Kwasiɖagbe si va yi la, edzi ŋɔ̃
ŋutɔ, minyae. Amewo nɔ tsitre ɖe afisia le ŋdɔ ga eve me, be
yewoayɔ agbadɔa me fũ, hafi hamea naʋu ʋɔ. Ŋufɔke, ga atɔ̃ me la,
dɔnɔdzikpɔlaa ɖe sie nye nye aƒelika la, gbɔ tso afima va, gblɔ be,
“Ðeko amewo ƒo zi ƒo xlã agbadɔ la godoo le ŋdi ga atɔ̃ ma me.” Eyata,
eye gawu, ne amewo ge ɖe eme, eye teƒe meli o la, dzi ɖea le wo ƒo
eye wodzona. Eye—eye amesiwo le tsitrenu, eye woƒo zi hemimiɖo
le gbakawo me la, afɔ dea ga ɖe wo ŋu kple nu ɖesiaɖe. Eye mekpɔ
nyɔnuwo le tsitrenu le afima, le fifia tem, mienyae, nenema, eye fifia
la le sisim le wo ŋu. Eye ŋutsua ɖe na ta hetsɔ etɔ nɛ, eƒe zikpui la na
nyɔnu aɖe; eye ale eya latsi tre vaseɖe esime eƒe afɔwo nadze eveve,
eye ame bubu atsɔ etɔ nɛ. Mienyae, eye nenema, ke ewɔ nublanui,
eye vinɔ siwo si ɖevi sue dɔnɔwo le kple bubuawo, enyrã ŋutɔ.
7 Eyata, míele agbagba dzem be míaɖe esia ɖa azɔ ne míetu agbadɔ
gã aɖe. Eye teƒe nyui aɖe nanɔ mía si afisi ɖeviawo, ɣeaɖewoɣi…atɔ
te dziyiyi la, sigbe ɖevi suewo ƒe avifafa ene; Enyo, xɔ anɔ mía si
na esia, ale be vinɔwo nate ŋu anɔ eme, aga te ŋu anɔ subɔsubɔ la
kpɔm, Eye mɔ̃ atsɔ nya yina wo le xɔa me ziɖeka. Eye Kwasiɖagbe
sukuxɔwo kple nusianu nanɔ mía si le fli me alesi dze be wòanɔ. Eye
ema la, ne Aƒetɔ la lɔ̃ la, ava me, le kwasiɖa sia si gbɔna la me.
8 Mi katã mieda akɔ alafa ɖe alafa dzi na esia, eyata míelé eŋu
nenema tututu, mikpɔea. Hame la le eɖokuisi. Nusi hamea gblɔ la,
eyae nye nua. Xɔnuviwo alo ame bubu aɖeke o…Ðeko Xɔnuviwo
hã, akɔdada ɖeka koe, li na wo dometɔ ɖesiaɖe. Kplɔla la akɔdada
ɖeka koe li nɛ. Hame la ye, emae nye—eyae nye demokrasi le hamea
me, hame la ƒe ɖɔkuisinɔnɔ. Hame la, le blibonyenye me ƒo nu. Evɔ.
Eye míelɔ̃ esia, elabena bishɔfwo alo tatɔnyenyewo alo dzikpɔlawo
alo bubuawo mele mía si be yeagblɔ esia, ema, alo nu bubu na mí o.
Gbɔgbɔ Kɔkɔe si le hamea mee, ƒoa nu. Melɔña se ma, eye enyo ŋutɔ.
9 Eye mebia be, “Mi katã miedi be mialala vaseɖe esime nu nasu
mía si be míaɖe agbadɔ la ɖa eye míatu gbedoxɔ gã mahã?” Nya ma
nɔ xɔnuviawo ƒe hakplɔha la ŋku me, ke xɔnuviawo mete ŋu kpɔ ta nɛ
o. Eye ale wobia tso asinye, abe dzikpɔlagã ene, be mava bia hamea
se. Eyata megblɔ be, “Fifia ga le mía si sɔ gbɔ be míatsɔ alolo gbedoxɔ
la ɖe edzi eye míatrɔ asi le nuwo katã ŋu woato vovo, kple nusianu,
tsɔwu esi le mía si.” Megblɔ be, “Azɔ míate ŋu awɔ esia enumake, alo

adzra míaƒe ga ɖo vaseɖe esime míakpɔ ga si asu be míatu gbedoxɔ
yeye, blibo, le teƒe bubu aɖe.”
10 Eye míeda akɔ ɖe edzi le hamea me, eye woda asi ɖe edzi kple
susu ɖeka be “míatu gbedoxɔa fifia, eye ɖeko wòle gbedoxɔ si lolo
wu la tu ge fifia.” Eye míelé ema me ɖe asi tututu nenema.
11 Eye hakplɔha si le Jeffersonville afisia la gbee na mí, egblɔ be
mímate ŋu awɔe o. Eye míegbɔ ema ŋu, heyi ɖe Indianapolis eye
míetsɔ nyaa yii na Dukɔa. Ke emegbe woŋlɔ nu ɖo ɖe mí, bena, “miyi
dzi,” woɖe mɔ na mí be míatui. Eyata ale dua megaɖo naneke awɔ
le eme azɔ o, Dukɔa ƒe nya wònye. Eyata azɔ mɔɖeɖe le mía si, eye
mɔɖegbalẽ le—le xɔtula la si me fifi laa, ke mesusu be wosɔ gbe adze
egɔme ga sia game.
12 Etsɔ si gbɔna zã me la, ne—ne xɔtula la gblɔ be yedi be yeadze
dɔ gɔme le kwasiɖa si gbɔna me la, ekema ɖeko magli takpekpeawo
hena…vaseɖe esi míatrɔ va hena Nutrenu Adreawo. Eye emegbe ne
xɔtula la mate ŋu adze dɔa gɔme le kwasiɖa si gbɔna me o la,
ekema Kwasiɖagbe si ava la, Memleɖagbe kple Kwasiɖagbe, mawɔ
takpekpewo hafi adzo.
13 13 Ekema ɖe mebe mawɔe Kwasiɖagbe sia, hafi va kpɔe be egbe
zã sia nye kɔmunion zã, eyata meɖe Kwasiɖagbe sia le me. Elabena,
kpakple ameha sia tɔgbe la, màte ŋu awɔ kɔmunion le vovo me o, ke
ale ne gbedoxɔ gã wu va su mía si la míate ŋui.
14 Azɔ, míekpɔ Dukplɔla aɖe si ava va la. E…oo, mienya nusi medi
be magblɔ, wotsɔe na Hickerson ƒomea eteƒe medidi o. Ke ne mía
nɔvinyɔnu si nye saŋkuƒola la, ne alɔ̃ ana mí ha sue ɖe le saŋkua
dzi, na “Kplɔ Wo Vɛ,” ne nàlɔ,̃ alo ha sue aɖe si ɖi ema. Ɖekakpui
sue nyakpɔ sia, si va Hickerson ƒomea me, esie wokpɔ mɔ na ɣeyiɣi
didi aɖe la, eva ɖo. Ɖevi sue nyakpɔ aɖe, eye vavã la, enye dzonu
xɔasi na Hickerson ƒomea. Ke wo katã wonye dzonu xɔasiwo na mí,
míelɔã wo eye vavã la nɔviŋutsu kple nɔvinyɔnu wonye na mí. Míeda
akpe be wodzi ɖevi sue sia ɖe woƒe ƒomea me, nusi he tɔtrɔ blibo va
ƒomea me. Eye ne woalɔ̃ la, vifofo kple vidada la nakɔ ɖevi sue la vɛ
azɔ hena eŋukɔkɔ. Azɔ, Ŋɔŋlɔa gblɔ be, “Wokplɔ ɖeviwo, vidzĩwo va
Egbɔ, bene Wòada Eƒe asi ɖe wo dzi eye wòayra wo.”
15 Azɔ, amewo le xexeame xɔna nusi woyɔna be “vidzĩwo ƒe nyɔnyrɔ̃
dzi se.” Eye, efia be, wokɔa nenem ɖevi sueawo ke menye ɖe wonyrɔã
wo kura o, elabena, ɖeko wohlẽa tsi ɖe wo dzi. Azɔ, míekpɔ ema
le afia ɖeke le Biblia me, afisi wohlẽ tsi ɖe amea ɖe dzi le kpɔ o,
ametsitsiwo, ʋuu woava nye ɖeviwo o.
16 Eye ekema nyɔnyrɔ̃ enye emeʋuʋu bena wowɔ amenuvevedɔ aɖe
le ememe. Eye ɖevi suewo menya nuvɔ̃ ƒe sidzedze aɖeke o. Eyaŋuti,

esi Yesu ku ɖe atitsoga ŋu la, Eku be yeaɖe xexeame ƒe nuvɔ̃ ɖa. Eye
ne vidzĩ la trɔ zu amegbetɔ, eye wodzii ɖe xexe sia me la, nuvɔ̃ aɖeke
mele woa ŋutɔ ŋu o, eyaŋuti dzimetɔtrɔ meli na woawɔ o. Gake, ne
emae la, Yesu Kristo ƒe Ʋu ɖe nuvɔ̃ ma ɖa. Tsã ɖe, wodzi vidzĩ la ɖe
nuvɔ̃ me, wofɔ eƒe fu ɖe vodada me, eva xexeame le alakpa dam, eye
wonye nuvɔw̃ɔlawo le dzɔdzɔme nu, gake Yesu Kristo ƒe Ʋu lé avu
ɖe ema ta. Gake ne vidzĩa xɔ ƒe si wòate ŋu ana akɔŋta, eye wònya
nusi nye nyui kple vɔ̃ la, ekema ehĩa be wòatrɔ dzime le nusi wòwɔ la
me. Eƒe nuvɔ̃ nye nuvɔ̃ azɔ abe alesi ko wodzii ɖe nuvɔ̃ me ene, enye
amegbetɔ ƒe nuvɔ,̃ nuvɔ̃ la azɔ nye nuvɔ̃ si Adam kple Xawa wɔ; eye
Mawu ɖe ema ɖa, to Yesu Kristo ƒe Ʋu me. Azɔ nuvɔ̃ aɖeke mele vidzĩ
la ŋu be wòatrɔ dzime le eme o vaseɖe esime wòawɔ nuvɔ,̃ ekema
ele be wòatrɔ dzime. Mikpɔea? Eye ne etrɔ dzime la, ekema ɣeyiɣia
de be woaxɔ nyɔnyrɔ,̃ ke ale, woanyrɔẽ to ɖiɖiɖetsime me.
17 Vaseɖe ɣemaɣi la, míekplɔa Biblia ƒe nufiamewo ɖo, esi gblɔ be,
“Wokplɔ ɖevi suewo vɛ na Yesu, be Wòada Eƒe asiwo ɖe wo dzi eye
wòayra wo.” Dzila lɔlɔã siawo tsɔ vidzĩ sue sia vɛ na nye kple kplɔla
zã sia me, hena eŋukɔkɔ. Eye wose le wo ɖokuiwo me be esi yewole
etsɔm de Kristo teƒenɔlawo si me la, Kristo si mee yewole etsɔm de.
Ale, to xɔse me la, míetsɔ vidzĩ la na Mawu, be míada akpe ɖe alesi
wòhee va afisia la ta, eye míabia be Mawu nayrae, nusi míeyɔna be
“vidzĩwo ŋutikɔkɔ.”
18 Azɔ, mienya alesi mawɔ ɖoɖe nye ŋutɔ vinyewo gbɔ. Nyɔnuvi
suea ɖe le asinye le Ŋutikɔkɔe me fiẽ sia, eye wòkɔ eŋu na Aƒetɔ la,
le vɔsamlekpui sia gbɔ afii. Ŋutsuvi sue aɖe kple nyɔnuvi suea ɖewo
le asinye siwo nɔ anyi ɖe megbe afima, fiẽ sia, siwoe mexɔ nyɔnyrɔ̃
haɖe o. Ɖeka, xɔ ƒe wuiɖeke, menɔ nu ƒom nɛ kuɖe eŋu egbe, Sarah,
na nyɔnyrɔx̃ɔxɔ. Eye Joseph ya xɔ ƒe adre ko, eyata mekpɔ tsi haɖe
na esia o, vaseɖe esime…Ne edii, hegblɔ be Mawu dae ɖe yeƒe dzi
dzi la, ekema mawɔe. Gake, vidzĩwo la, ɖeko mekɔa wo ŋu na Aƒetɔ
la, elabena eyae nye nufiafia si le Ŋɔŋlɔa nu kuɖe eŋu.
19 Nɔviŋutsu Neville, azɔ ne nàzɔ va kplim yi ŋutsuvi nyakpɔ sia
gbɔ la. Menɔ vɔvɔm̃…Hollin ye nye esia? Hollin yea? Ẽ ɖe, Hollin
ye, Junior. Stephen Hollin. Enyo, esia nyo ŋutɔ. Oo, mesusu be ele
alɔ̃ dɔm. Ema nye Hickersonwo ƒe dzɔdzɔme, nusianu le edzi yim.
Mekpɔe nyitsɔ aɖe, megblɔ be “Dukplɔla,” kple bubuawo. Eye, tsã
ɖe, ema nye nu tsɛ nɛ akpa, mikpɔea, be woaƒo nu tso eŋu abe
“Dukplɔla.” Aleke nèfɔ ɖo? Enyo, menya be ema anye kesinɔnu na
vidada vɔm̃awu ɖesiaɖe godoo. Ðe miesusui nenema oa? Enyakpɔ
ŋutɔ. Ke azɔ, Nɔviŋutsu Hickerson kple Nɔvinyɔnu Hickerson, abe
Kristo ƒe subɔla ene, abe miaƒe kplɔla ene la, mexɔ vidzĩ sia, to xɔse
me, de Yesu Kristo ƒe abɔwo me, Amesi Ƒe abɔwo me miedi be miatsɔe

ade la.
20 Mina míabɔbɔ míaƒe tawo esime nye kple kplɔla míetsi tre ɖe
afisia heda míaƒe asiwo ɖe vidzĩ la dzi.
21 Mía Fofo Dziƒoʋĩtɔ, le Biblia me la wokplɔ ɖevi suewo vɛ na Wò,
be Nàda Wò asiwo ɖe wo dzi eye nàyra wo. Eye vavã, Aƒetɔ, woyra
wo. Ke azɔ be míakplɔ Wò kpɔɖeŋu ɖo la, nusiwo Nèwɔ la, míete
kpɔ te ɖe eŋu ŋutɔ, Aƒetɔ, be míaxlẽ Biblia eye míakplɔ kpɔɖeŋua ɖo
abe alesi ko Nèwɔe ene. Ke vifofo kple vidada sia, Nɔviŋutsu kple
Nɔvinyɔnu Hickerson, nusrɔl̃a lɔlɔãwo le míaƒe agbadɔa me afii, kɔ
dzidzɔnu sue sia si Nètsɔ de woƒe dzikpɔkpɔ te la vɛ na mí. Wò Gbɔe
wòtso, Aƒetɔ. Wòe tsɔ ɖevi sia na wo. Ke azɔ wodi be yewoatsɔ eƒe
agbe sue la ade asi na Wò, be wòanye Wò subɔla. Mele gbe dom ɖa
be Nàyra ɖevi sia, bena Nànae agbe didi. Na be wòanɔ agbe, ne ele
bɔbɔe la, be wòakpɔ Aƒetɔ la ƒe Vava. Mele gbe dom ɖa be Nàyrae
le afisiafi si wòle la. Na woahee le Kristoƒome me, abe alesi wodzii
ɖe ɖeka me ene. Eye na wòayi edzi le ƒome sia me. Na be fofoa kple
dadaa nanɔ agbe akpɔ vidzĩ la le nyagblɔti dzi, nenye be ele bɔbɔe,
wòanɔ gbeƒã ɖem Nyanyui la. Wodi be yewoakpɔe nenema, Fofo,
tsɔwu esi woakpɔe le—le fiazikpui dzi le Dukplɔla Nɔƒe, alo le afi
bubu aɖe, elabena Wò subɔlawo wonye, eye wodi vevie be vidzĩ sia
ƒe agbe nanye ŋutikɔkɔ kple yayra na Mawu ƒe dɔ la.
22 Azɔ mele gbe dom ɖa, Fofo, be Nàyra ɖevi la. Eye na be Mawu ƒe
amenuveve nava edzi, eye na wòanɔ lãmesẽ me akpɔ dzidzɔ eƒe agbea
katã. Eye na be fofoa kple dadaa nanɔ agbe akpɔe wòatsi, míegabia
ake. Yrae esi míeyra le Wò Ŋkɔ me.
23 Ke azɔ, Stephen Hollin Hickerson sue, metsɔ wò na Yesu Kristo,
bene yayra siwo míebia la nava dziwò. Nɔ lãmesẽ me eye nàsẽŋu
Nɔvinyeŋutsu sue, eye nànɔ agbe ado Mawu ɖe dzi. Le Yesu Kristo
Ŋkɔ me míebiae le. Amen.

Mawu nayra wò. Mawu nayra mi katã. Vidzĩ nyakpɔa ɖe ŋutɔe.
Afisi míatsi le akpɔ o, míatsi akpɔ o,
Anyigba ma dzi míatsi akpɔ o;
Míatsi akpɔ o, míatsi akpɔ o,
Anyigba ma dzi míatsi akpɔ o.

24 Ɖe esia manyo ŋutɔ oa? ɖeviwo azu ame tsitsiwo, eye
amegãɖeɖiwo azu sɔhɛwo. Azɔ, ɖe esia manyo ŋutɔ oa? Eye míalé
dɔ akpɔ o, alo alé blanui akpɔ o, alo aku gbeɖe o.
25 Azɔ, takpekpeawo la, Nɔviŋutsu Neville ɖe gbeƒã wo. Nye hã,
medi be maɖe gbeƒãe azɔ, be takpekpe ma la, migaŋlɔe be o, eye
takpekpe siwo ŋu wòƒo nu le xoxo hã. Eye hã, Aƒn. Ford amesi vana
hamea me anɔ ƒea ɖewoe esi va yi la, mekplɔe yi na vianyɔnu, ŋkeke

evea aɖewoe si va yi, ke exɔ ƒe blaenyi, eye wòyi ɖado go Aƒetɔ la
nyitsɔ le zãme ga enyi, mesusui nenema. Eye eƒe kusɔleme la, nye
kple kplɔla míele ewɔ ge le gbedoxɔ la me le Cootwo gbɔ Kuɖagbe,
le ga ewo—ewo kple afã me, Kuɖagbe sia si gbɔna. Aƒn. Ford, Aƒn.…
Mesusu be meŋlɔ be eƒe…Levi, Aƒn. Levi Ford. Míaƒe…Eyae nye—
eyae nye Lloyd Ford ƒe dada si miekpɔna le nye agbalẽa me, bena edi
be wòadzra Skɔti Vi ƒe awu ma ɖo nam, ke eƒe ata ɖeka koe susɔ mexɔ.
Azɔ, ema—emae nye ŋutsuvi ma ƒe dada. Ale mekplɔe yii nyitsɔ hedo
gbe ɖa kpakplii, ametsitsi dahe la. Ke edzo yi ɖado go Aƒetɔ Yesu.
26 Azɔ, ne Aƒetɔ lɔ̃ la, nane le asinye le afisia si mate ŋu aɖe gbeƒã
be takpekpewo, ne wova me le kwasiɖa si gbɔna me la, ne mede wo
me le afisia, alo teti la, mebu be mewɔe, ku ɖe nusi ŋu maƒo nu le
hena esi—esi—esi gbɔna, takpekpe sia si gbɔna le kwasiɖa kemea me.
Ne me—mesusu be…Mesusu be medee agbalẽ sia me, nyemenya ne
mewɔe alo nyemewɔe o. Ɛ,̃ eyae nye si. Aƒetɔ la lɔ̃ la, Memleɖagbe
zã me, medi be maɖe gbeƒã le tanya sia ŋu be Nukata Ame Ɖeka Ɖoa
Ho ɖe Nɔvia ƒe Agbe dzi. Eye Kwasiɖagbe ŋdi la medi be maɖe gbeƒã
le Taƒokpe dada ɖe Piramid La Dzi ŋu. Eye Kwasiɖagbe zã me la medi
be maɖe gbeƒã le Nye Mɔfiala, nyati, Nye Mɔfiala, hena Kwasiɖagbe
si gbɔna ƒe zã me. Azɔ Aƒetɔ la nayra nenem nuawo ne wòakpe ɖe
ŋunye, esi meli la, eye tometi suea ɖe ko be matsɔ tsɔ esiawoe.
27 Azɔ fiẽ sia, míedi be míaɖe abla akpɔ nu ʋeea ɖewo. Magblɔ
be, mexɔ lɛta aɖe si—si va le agbalẽwo me fifi laa, esime Billy lɔ
wo vɛ ɣeyiɣi aɖe va yi, bena nɔvia ɖewo le Michigan, eye esia tso
osɔfowo ƒe habɔbɔ la gbɔ si me nu geɖe le. Emae nye nusi tsaka nuawo
ƒu, mikpɔea. Le emea, wogblɔ le eme afisia be nɔvi aɖewo siwoe
le dziagbe afima la gblɔ bena nyee dɔ yewo ɖe dzigbe afima, eye
wole gbeƒã ɖem be ŋutsuwo nagblẽ wo srɔw̃o ɖi aɖadi woƒe zɔhɛ
gbɔgbɔmetɔa, eye bena—bena nyemewɔa vodada aɖeke kura o. Be
naneke meli si…Eye, oo, nu dziŋɔ ŋutɔ aɖewo si miese kpɔ o. Eye
osɔfowo ƒe habɔbɔa ɖo asi edzi, eye woawoe ŋlɔm lɛta nam kuɖe
eŋu, eye be nyee ɖo yewo ɖe dzigbe afima eye esia le tɔtɔtɔtɔ geɖe
hem vɛ. Eye wo dometɔ aɖewo le nya gblɔm ɖi hele gbɔgblɔm be
ŋutsua ɖe nagblẽ nyɔnu sia ɖi eye wòayi ahaɖe nyɔnu kemɛa. Azɔ,
hame sia nya be míexɔ tsitre nɔ na ɖe abunɛnya ma tɔgbe o.
28 Míexɔ Biblia dzi se. Míexɔe se be ne ŋutsu ɖe nyɔnu aɖe la, srɔãe
wònye, eye ku koe ate ŋu amã wo dome. Ye koe ma. Míexɔ numawo
tɔgbe dzi se o. Nenemake, míexɔ lɔlɔ̃ le vovome dzi se o. Míexɔ numa
ƒomevi dzi se o. Míexɔ Biblia dzi se blibotɔe, eye Eya ɖeɖeko. Eyata
ɖeko maɖe kɔpi nɛ, kɔpi na lɛta sia, eye mana nye ŋuɖoɖo kuɖe eŋu
eye madee nyadzɔdzɔgbalẽ me, ke ema—ema aɖɔ nya ma ɖo. Mekpɔ
mɔ be awɔe, alekekee, aɖo eŋu na wo.

29 Azɔ fiẽ sia, hafi míake Ŋɔŋlɔa la, mina míaƒo nu na mía Aƒetɔ.
30 Mía Fofo Dziƒoʋĩtɔ, míete va Wò Amenuveve Zikpui la gbɔ, le
Aƒetɔ Yesu ƒe Ŋkɔ me, Amesi nye Gã Si ɖi tso Ŋutikɔkɔe me va be
woaklo nu le Mawu ƒe kesinɔnuwo dzi na mía. Aleke gbegbe míeda
akpe na Wò ɖe Yesu gã sia ta Amesi nye Mawu ƒe ɖeɖeɖego, si woɖe
fia mí tɔxɛe, eye to Eyama dzi la míekpɔ xɔxɔ tso míaƒe nuvɔw̃o me.
Ke azɔ míeto ku me yi Agbe me, elabena míexɔ Edzi se. Elabena woŋlɔ
ɖi tso Eŋu, bena Egblɔ be, “Amesi le Nye Nyawo sem eye wòle Amesi
Dɔm ɖa la dzi xɔm le sesem la, Agbe mavɔ le esi; eye mava ʋɔnudɔdrɔ̃
me o, ke boŋ eto ku me yi Agbe me.”
31 Yra Wò Nyawo, fiẽ sia, Aƒetɔ. Eye míele afisia be míaxɔ kɔmunion
hena ɣeyiɣi via ɖe ko. Kristotɔ, Fiaɖuƒe la ƒe dumeviwo woaƒo ƒu
ɖe vɔsamlekpui la gbɔ, eye le afima la woaxɔ nusi míeyɔna be
“kɔmunion,” si—si nye akpa suea ɖe na—na sakramento si Negblẽ
ɖi na mí la, be míatsɔ ɖee afia be míexɔe se be Èku ɖe míaƒe nuvɔw̃o
ta, eye ègafɔ le ŋkeke etɔãgbe, hele agbe tegbee, eye míenɔ esia wɔm
vaseɖe esi Nàtrɔ va, le Ŋɔŋlɔawo ƒe nya nu abe alesi wode se na mí la
ene. Kɔ míaƒe dziwo ŋu tso susu vɔw̃o kple nusiwo katã míewɔ tsi tre
ɖe Wò lɔlɔñu gã la ŋu me. Fofo, tsɔe ke mí, eye nàna Wò amenuveve
mí fiẽ sia. Ŋe Agbe Bolo la na mí azɔ, le Nya la me, esi míele Exlẽm
hele nu ƒom tso Eŋu. Le Aƒetɔ Yesu ƒe Ŋkɔ me, míebia esia. Amen.
32 Azɔ le Nyaɖeɖefia ƒe Agbalẽ me, adze egɔme kple kpukpui ɖeka
ko, medi be maxlẽ kpukpui 20 lia, alo ta 20 lia ƒe kpukpui 1 tɔ.

Eye mekpɔ mawudɔla aɖe le ɖiɖim tso dziƒo, eye aʋli me ƒe
safui kple kɔsɔkɔsɔ gãa ɖe le esi.

33 Azɔ medi be maƒo nu, ne anye be, ne mayɔe be tanya la aɖe tso
esia me, alo aɖe tometi aɖe tso nuxexlẽ sia me, hena minuti blaeve
alo blaeve vɔ atɔ̃ siwo gbɔna la, madi be mayɔe be, Ʋɔtru La Ƒe Safui
La. Azɔ, nyemedi be—be mayɔe be “safuiwo o,” elabena Petro xɔ
“Fiaɖuƒe la ƒe safuiwo.” Gake medi be mana ŋkɔ esia be: Ʋɔtru la Ƒe
Safui La. Eye le esia megbe teti la, medi be magblɔ nya sue ʋee aɖewo
tso kɔmunio ŋu, hafi míaxɔe zã sia me.
34 Azɔ, safui. Mede dzesi afisia esime míele exlẽm, bena Mawudɔla
sia ɖi tso Dziƒo va, helé safui la ɖe eƒe asi me. Mexɔe se be le
Nyaɖeɖefia 13 alo 19 mee, míegakpɔ, Mawudɔla bubu ake si gbɔna
kple safui aɖe. Eye safui nye, taɖodzinu si le safui si la, enye be
wòaʋu nane, nane si wotu la, alo enye nane si le be wòanɔ tutu.
Gake taɖodzinu ma tae wona safui ɖo.
35 Azɔ, safui ƒomevi geɖewo li, elabena zazã geɖewo li na safuiwo.
Safuiwo li na nudzraɖoƒeawo. Wò ŋutɔ wò aƒe ƒe safui li, wò ʋu ƒe
safui li. Eye míeyɔa wo be safuiwo, eye wonye safuiwo. Eye woate

ŋu agbugbɔ awɔ evelia na wo, zi geɖewo. Alo na aƒea la, woate ŋu
awɔ nusi ɣeaɖewoɣi, si míeyɔna be, ʋɔsiaʋɔ safui. Le gbɔgblɔ bubu
me la, enye safui aɖe si wowɔ kple aɖuwo ɖeƒomevie, si wɔa dɔ ɖe
edzi, si—si trona lɔki la ɖe goa aɖe me eye wòte ŋu ʋua ʋɔ ɖesiaɖe
kloe, woyɔnɛ be “ʋɔsiaʋɔ safui.” Ele safui geɖewo ƒe wɔwɔme nu, eye
woate ŋu aʋu ʋɔsiaʋɔ ƒe lɔki nenema, woate ŋu azãe na míaƒe aƒewo
alo na míaƒe ʋuwo gɔ̃ hã, woate ŋu agbugbɔ awɔe. Eye emegbe la…
36 Safui aɖeke mate ŋu aʋu ʋɔtru aɖeke o negbe ɖe asi aɖe troe.
Ele be nane nanɔ anyi si azã safuia. Safui le eɖokui si la mate ŋu azã
eɖokui o. Ele be nane nanɔ anyi si azã ŋusẽ ɖe safui la dzi.
37 Ele abe mikrofuni sia si me mele—si me mele nu ƒom ɖo ene.
Mikrofuni ma mana gbeɖiɖi o. Negbe ɖe nane li si le nu ƒom to eme,
mate ŋu aƒo nu to eɖokui me o. Ele be nane nanɔ anyi si aƒo nu to
eme. Eyata, menye mikrofuni lae o, ke boŋ gbe lae alo—howɔwɔ si
le (emegbe) si mikrofuni la le ɖoɖom ɖa to—to yaʋala dzi, yi wò to
mee.
38 Azɔ, nenema wòle le Nyanyuie ƒe gbeƒãɖeɖe me. Menye mía
ŋutɔwoe o, abe osɔfowo ene, menye míawoe nye Nyanyui lae o. Gake
míenye gbetsɔlawo ko siwo tsɔa Mawu ƒe Gbe to mí amegbetɔwo ƒe
dɔwɔnu dzi, yii na nyasela.
39 Nenema kee nye ŋutega. Nyemenya naneke agblɔ na hamea le
ɣeyiɣi sia me kuɖe ŋutega ŋu o. Gake ne Gbɔgbɔ Kɔkɔe aɖe ŋutega
aɖe afiam la, gbã la, ekema matsɔ ŋutega ma ayii na amesi gbɔ
wòɖom ɖo. Eyata menye tɔnye, nyee o, ŋutega la menye nyee, nye o.
Mawue na ŋutega la, eye mewɔ dɔ abe gbetsɔla ene, be matsɔ ŋutega
la ƒe gbedeasi ayii na ameawo.
40 Azɔ, safui hã nye nu ɖeka ma ke. Taflatse. Ɖeko safui la li be asi
aɖe si aʋu ʋɔa la nalée. Mikpɔea, ele be asi aɖe nanɔ anyi. Azɔ, eye
safui si ŋuti medi be maƒo nu le fiẽ sia la, asi ɖeka koe li si ate ŋu alé
safui sia, eye eyae nye xɔse ƒe asi. Eya ɖeka koe ate ŋu—ate ŋu alé
safui sia. Eye asiwo li léa safui bubuwo, gake ehiã xɔse ƒe asi na esia
ya.
41 Azɔ, míetsɔ safui aɖe abe na sidzedze ene. Azɔ, ele be ŋutsu, ne
ele agbagba dzem be yeaƒo sidzedze nu ƒu la, mikpɔea, azɔ, safui
aɖe li na numa. Mɔa ɖe li si wòle be ŋutsu sia naʋu ake ɖe eŋu.
Ele be wòanye…be wòatsɔ eƒe agbalẽwo kple eƒe nusɔsrɔ,̃ eye mate
ŋu…amea ɖeke mate ŋu asrɔẽ nɛ o. Woate ŋu afia nui, gake ele be
woasrɔẽ. Eye mɔnu ɖeka si dzi woate ŋu awɔe le la, ele nɛ be safui
ma nasu esi, nane si le afima si aʋu alo aklo-…si aɖe sidzedze ma si
dim wòle la afiae.

42 Eye amewo li nenema siwo le dididm be yewoaƒo saŋku, gake
wo…alo ʋugbewo. Womenya alesi tututu wowɔnɛ o o, gake woate
ŋu ayi ɖe afima eye nufiala ɖewohĩ awɔ nusɔsrɔ̃ ɖe nusɔsrɔ̃ dzi, gake
womasrɔẽ akpɔ gbeɖe o. Ɖeko womate ŋu alé safui si li na nyaɣaɣla
ma o, alesi ʋuƒoƒo sɔnae kple alesi gbeɖiɖiwoƒe tɔtrɔ kple bubuawo
ɖinae. Ehiã safui la.
43 Eye akɔŋtabubu hã, safui aɖe li na akɔntabubu, ale be ɖeko wòle
be nàlé gɔmesesesi le esi. Mekpɔ ŋutsua ɖewo kpɔ siwo ate ŋu atsɔ
akɔŋtadzesi gbaka ene, eye woatsɔ woƒe asibidɛwo, woƒe asibidɛ ɖeka
aɖo akɔŋtadzesi ƒe gbaka ɖesiaɖe dzi eye woaɖiɖi va anyime ko
nenema le sigbe atɔ̃ alo ade dzi le gbaka me, eye woada ŋuɖoɖoa ɖe
ete. Anɔ akɔŋtadzesi gbaka enea kata bum zi ɖeka, le afisiafi tso ɖeka
va ɖo asieke. Enyo, nyea esesẽa nam be mabu gbaka ɖeka, negbe ɖe
asibidɛwo kple afɔbidɛwo li nam sɔ gbɔ be maxlẽ, be—be mabu gbaka
ɖekae. Ðekoe nyemete ŋu ke ɖe safui ma ŋu kpɔ o. Gake, mikpɔea,
wo dometɔa ɖewo nya safui si li nɛ, wonya alesi woawɔe.
44 Eye safui aɖe li na sidzedze, ŋutsu si le sidzedze dim la. Safui aɖe
li na Dzɔdzɔmenunya, dzɔdzɔmenunya ƒe numekukuwo. Azɔ, afimae,
ema nye safui gãa ɖe. Amewo dina safui ma.
45 Sigbe afisia ɣeɣiɤia ɖe va yi wokpɔ atom aɖe, eye wonya be
atomwo li, eye ekema atɔmwo wɔa molɛkulɛ kple bubuawo. Fifia,
wode asi numekuku me, amea ɖe xɔ se be ne atɔm mae lé nusianu
ɖe te la, ekema ne woate ŋu atrɔ atɔm ma bu la, ema awɔ be nusi
wòlé ɖe te la awóe. Elabena, atɔm ye lé nusianu ɖe tenu, míenyae
nenema. Azɔ, atɔmwoe lé sɔti ma ɖe te. Atɔmwoe lé wò ƒoƒu ɖe te.
Gbewo, atiawo, nusianu la atɔmwoe lé wo ƒoƒu ɖe tenu. Enyo, ne
atɔm ma, katã trɔ ɖe go ɖeka me la, ekema agblẽ nu, ne woate ŋu
agbãe atrɔe bu. Ke, azɔ, dzɔdzɔmenunyala gãwo xɔe se be woate ŋu
awɔe, eye wowɔe hã, Eye wotsɔ gaƒoƒo ɖe gaƒoƒo dzi, kple kwasiɖa ɖe
kwasiɖa dzi, ƒe ɖe ƒe dzi, ɖo anyi vaseɖe esime wokpe edzi mlɔeba.
46 Enye, mexɔe se be, Thomas Edison, kuɖe kekeli ŋu la, esi wogblɔ
be sidzedze le ŋutsu ma si be wòte ŋu wɔ lɛtriki akaɖi. Eyae nye
amesi ɖe lɛtriki ƒe akaɖigo toe. Eye memlɔa anyi gɔ̃ hã le zã me o.
Eléa sandwich ɖe asi me anɔ eƒe nu ɖum, eye wònɔa afima anɔ akɔŋta
bum anɔ dɔ wɔm. Le afiaɖe le eƒe susu ƒe megbe la, nane gblɔ nɛ be
yeate ŋu awɔe. Nuka wònye? Eyae nye safui si ate ŋu aʋu mɔ la.
47 Mede ƒe geɖe fũ esi o la, ŋutsu aɖe nɔ anyi—ŋutsu aɖe si wòxɔ
eɖokui dzi se be ŋutete le ye si be yeaŋlɔ nukokoedonamegbalẽwo.
Exɔ se be safui la le ye si me. Eye wòdi be…eyi ɖe…Enɔ Kansas. Eyi
ɖe nyadzɔdzɔgbalẽ ŋlɔla gãa ɖe gbɔ le Kansas Dua me, eye wòtsɔ eƒe
nuŋɔŋlɔa ɖewo yiie. Eye nuŋlɔla la gblɔ nɛ be, “Amegã, ɖeko nu mele
asiwò o. Wò la, mehiã be nàte kpɔ o, mà—màte ŋu awɔe o.” Gake

ema meɖi kɔ nɛ o. Enya be nua le ye si. Eye wògbugbɔ yi zi gbɔ zi
geɖe, nɔ agbagba dzem, gake eya (nuŋlɔla la) gbee. Mlɔeba la, eyi
ɖe teƒe bubuwo, eye womexɔe o, hegblɔ nɛ be, “Amegã, ɖeko nua
mele asiwò o. Màte ŋu awɔe o.” Gake hã exɔe se be yeate ŋu awɔe.
Eye nenemae, nane su esi! Mlɔeba la, eva xɔ dɔa ɖe be wòaŋlɔ nu
suea aɖe na, mexɔe se, nyadzɔdzɔŋɔŋlɔƒe la alo nane na hame aɖe,
kokoedonamegbalẽ sue aɖe ƒomevi na hame la. Eye wòyi ɖahaya
ʋudzraɖoƒe sue aɖe si me kisiwo alo afiwo bɔ ɖo, afisi afiwo nɔ du
ƒum le to teƒea katã kple nusianu, ato eƒe pépalẽwo me, eye wòva
de dzesi afi suea ɖe ƒe nuwɔna si le tɔxɛ. Afimae Mickey Afi la ƒe
ŋutinya dzɔ le. Fifia ezu Walt Disney si nye hotɔ-kpemi. Nukaŋutie?
Nane nɔ eƒe asi me, eye wònya be yeƒe asi su edzi, enya be yeate ŋu
awɔe. Eye nenemae wowɔa nu gã ɖesiaɖe si wowɔna. Ne ŋutsuwo
kple nyɔnuwo lé nane ɖe woƒe asi me, si wonya be yewoate ŋu awɔ
la.
48 Esi atatutudɔ dze dukɔa dzi. Abe alesi, wode se na mí katã fifia
be míayi aɖasi abɔta sia, be woaɖe esia ɖa. Esi atatutudɔ dze…Etsɔ
menɔ to ɖom ɖɔkta aɖe esime menɔ ʋu kum le mɔ dzi, ɖɔkta aɖe si tso
Louisville. Egblɔ be, “Ƒea ɖewoe esi va yi, esime fuwɔame gã la ƒo
Louisville la,” ebe, “ne ɖe amewo tɔ te ɖe afisi menɔ te ɖo, hekpɔ
gbɔgbɔnayamɔ̃ blaatɔ̃ vɔ adre le zi ɖeka, eye ŋutsuwo, nyɔnuwo,
ŋutsuviwo kple nyɔnuviwo, kplibɔ le tutu dɔléle si woyɔna be ‘polio’
ta, eye naneke meli woate ŋu awɔ tso eŋu o.” Ebe, “Nyemedi be
magakpɔ numa tɔgbe gbeɖe o.”
49 Gake dzɔdzɔmenunya susu be, “Ne nu vɔɖ̃ia ɖe li abe polio ene la,
ekema nane hã li si atsi enu godoo.” Wowɔ avu, wodo nyifɔkpawo
tsi tre ɖe mɔwo dzi, dzotsila mawo, wodo woƒe kukuwo ɖa, hebia
nu, Nu te wo ŋu, wowɔ ɖesiaɖe, henɔ agbagba dzem be yewoake ɖe
safui si aʋu vovo ƒe ʋɔ la. Ke, mlɔeba la, ɖekakpui Kristotɔ aɖe si
ŋkɔe nye Salk va ke ɖe abɔtasisi la ŋu. Nukata? Vɔ̃ aɖe do mo ɖa,
amewula aɖe do mo ɖa; safui aɖe le afiaɖe si ate ŋu aʋu mɔ le ablɔɖe
ŋu na amegbetɔ ake, eye Salk ƒe abɔtasisi la nye gbedanu gãa ɖe. Oo,
nusi gbegbe safui ate ŋu awɔa! Woɖe abɔtasisi la toe, ke azɔ wole
atatutudɔ la nu tsim kplakple abɔtasisi sia, elabena “ɖeɖiteameŋu
meli o eye Tanana meli o,” ƒe nyae, safui ma anɔ afiaɖe. Nane kokoko
li nye abí woado, eye woɖoe kplikpaa be yewoake ɖe eŋu.
50 Eye ne vɔ̃ aɖe li nenema abe atatutudɔ, gbɔgbɔtsixedɔ, gbaɣidɔ,
atiketigã, tetanus, glãtete, kple bubuawo ene, be dzɔdzɔmenunya,
te ŋu wɔ aʋa tsitre ɖe dɔ vɔ̃ siawo ŋu, zã kple keli, vaseɖe esime
wokpɔ abí aɖe tso eme, elabena nu vɔɖ̃i wònye, enye amewula, aleke
gbegbee safui manɔ anyi na amea ɖe si le nuvɔ̃ ƒe gaxɔ me ya ƒe
ɖeɖekpɔkpɔ oa? Safui aɖe li na ʋɔtru ma, be amewo navo tso eme.

51 Zi geɖe la, safui, ne wotu lɔki la, eye èkpɔ safuia la, ele kokoko
be kesinɔnu aɖe nanɔ afima, nane si ŋu asixɔxɔ le, ne menye nenem
o la, màtui kple lɔki gɔ̃ hã o. Ne nua mexɔasi be nàdo ʋɔ ɖe enu o la,
ɖeko nàɖe asi le eŋu. Gake ne exɔasi la woado ʋɔ ɖe enu! Eyata zi
geɖe la, safui nye—ŋuɖoɖo na nane, alo mɔ si woato age ɖe nane si
ŋu viɖe le la me. Safui la, ematae wòli ɖo, azɔ, aʋu mɔ le nane si ŋu
viɖe le la ŋu.
52 Azɔ míexlẽ le Yohanes Kɔkɔe, ta 10 lia me, Yesu gblɔ be, “Nyee
nye Agbo la na alẽxɔ la. Nyee nye Ʋɔtru la,” menye ʋɔtru aɖe ko o,
“Ʋɔtru la, Ʋɔtru ɖeka hɔ̃ la. Nyee nye Mɔ la, Mɔ ɖeka hɔ̃ la, Nyateƒe
la, kple Agbe la, eye ame aɖeke mevaa Fofo la gbɔ o negbe to Nye
dzi ko. Nyee nye Ʋɔtru na alẽxɔ la eye ame geɖe alesi tre vava nam
la wonye futɔwo, fiafitɔwo kple adzoglasuwo.” Eyae nye alẽxɔ la ƒe
Ʋɔtru la. Eyae nye ɖeɖekpɔkpɔ ƒã ʋɔtru la.
53 “Ŋkɔ bubua ɖeke meli si wona le Dziƒoa te si me woato akpɔ ɖeɖe
o, negbe to Yesu Kristo ƒe Ŋkɔ dzi ko.” Hame aɖeke o, kɔmahatsɔŋkɔ
aɖeke o, kredo aɖeke o, naneke kura o; negbe to Yesu ƒe Ŋkɔ dzi
ko. Eyae nye—eyae nye Safui la. Mewɔ yaa be Petro ate ŋu azã
wo dometɔ ɖeka le Pentekoste Ŋkekea dzi o! Wodi be yewoanya
alesi woawɔ age ɖe Agbo ma me. Ezã Safui la. Eye Safui ɖeka koe
li, elabena Agbo ɖeka hã koe li. “Nyee nye Agbo la.” Eye Petro xɔ
Safui si li Nɛ la. Eye wògblɔ be, “Mitrɔ le miaƒe dziwo me, mia dome
amesiame, eye woanyrɔ̃ mi le Yesu Kristo ƒe Ŋkɔ dzi hena miaƒe
nuvɔw̃o ƒe keke, eye miaxɔ Mawu ƒe kesinɔnuwo.” Eyae nye Ʋɔtru
la ƒe Safui la, eye Yesu enye Ʋɔtru la.

Ʋɔtru ɖeka koe li na dɔyɔyɔ, eye Yesue nye Ʋɔtru ma.
54 Ʋɔtru ɖeka koe li na ŋutifafa. Ẽ ɖe. “Nye ŋutifafa Megblẽ ɖi na
mi.” Eyae nye Ʋɔtru ɖeka si li na ŋutifafa vavãtɔa. Nàte ŋu abui be
ŋutifafa su ye si. Nàte ŋu aƒo ƒu ga zã be nàƒle wò aƒe, nàte ŋu aƒo ƒu
ga zã be nàƒle awuwo na viwòwo, akpɔ nu aɖu, gake ɖewohĩ èli kɔ
ŋkɔxɔxɔ ɖi zã ale gbegbe be ŋkɔwò ɖi hoo le amewo dome. Gake ne
èɖe wò afɔkpa ɖi le zã me hesɔ gbe na anyimɔmlɔ la, Nu Ðeka koe li
ate ŋu ana wò ŋutifafa. Eyae nye, ne ènya be ne yèku zã ma me la,
Ŋutifafa ɖeka koe li, eye, eyae nye, Yesu enye Ŋutifafa la. Eyae nye
míaƒe Ŋutifafa.
55 Enye míaƒe Dɔyɔyɔ. “Nyee nye Aƒetɔ wò Mawu si daa gbe le wò
dɔlélewo katã ŋu.”
56 Eyae nye Dziƒo ƒe Agbo la. Eye agbo bubua ɖeke alo mɔ bubua
ɖeke megali o negbe to Yesu Kristo dzi ko. Eyae nye Dziƒo ƒe Agbo
la.

57 Ke azɔ Yesu enye nusiawo katã ƒe Ʋɔtru, eye xɔse enye safui si
ʋua Ʋɔ la. Azɔ, ne Yesu enye Ʋɔtru na Mawu ƒe ŋugbedodo siawo
katã la, xɔse ɖe dɔ si nu Wòwu dzi la ʋuna ʋɔ ɖesiaɖe le kesinɔnu
siwo le Mawu ƒe Fiaɖuƒe me la nu. Mikpɔea? Safui enye…Xɔse nye
safui si ʋua ŋugbedodo ɖesiaɖe si Wòdo la. Xɔse ƒe safuie wɔna numa,
xɔse ɖe dɔ si nu Wòwu la me. Safui mawo ŋue míele nu ƒom le.
58 Azɔ le Hebritɔwo, ta 11 lia me la, meŋlɔ wo ɖe fli lɔbɔɔa ɖe me
ɖe afisia, kuɖe xɔse ƒe kalẽtɔ mawo ŋu. Enye safui, na—na Ʋɔtru la,
si mia nu na dzatawo. Eyae nye safui la, xɔse, si ʋua gaxɔwo. Xɔse
wònye, xɔse ƒe safui, eyae tsi dzo ƒe ŋusẽ nu, si le yi nu, gaxɔ ame
kukuwo agbagbee. Xɔse ye, xɔse ɖe Mawu gbagbe la dzi ƒe safui ye.
Asi ma, ŋutsu ma, nyɔnu ma, si ate ŋu atsɔ xɔse ƒe safui ma la, woate
ŋu aʋu ŋugbedodo ɖesiaɖe si Mawu do la hã. Gake ne safui ma mele
asiwò o, ɖeko nèle asi tsam le blukɔ me, màʋui gbeɖe o. Nàlɔe kpãm,
elabena safui sia…
59 Safui ɖesiaɖe si wowɔ nyuie la ƒe aɖuwo esi le lɔkia me, eye ehiã
nɔnɔme tɔxɛa ɖe, nɔnɔme aɖe si me woakpa safuiawo ɖo be woatro
aɖu mawo. Eye ne aɖu ɖeka pɛ tra mɔ la, agblẽ nu bliboa katã.
60 Eyaŋuti, mexɔe se le Nyanyui bliboa me be, Mawu ƒe Nya
ɖesiaɖe, si ʋuna Mawu ƒe ŋusẽ la, si ʋuna Eƒe yayrawo na amewo
la. Ʋɔtru la ƒe Safui la, si ʋu Nɛ. Oo, kalẽtɔ gã mawo, nyagblɔɖilawo
kple amegã mawo le Biblia me, amesiwo si safui ma nɔ! Ema tae
woate ŋu miã nu na dzatawo, tsi dzo ƒe ŋusẽ nu, si le yi nu, gagbɔ
agbe ame kukuwo ake, eye wowɔ nukunuwo ƒomeviwo katã, elabena
wolé safui ma ɖe asi eye wonya be ewɔa dɔ, elabena enye safui si
wotu ɖe Ŋɔŋlɔawo dzi.
61 Azɔ, ne mele asi tsam kple kredo ƒe safui aɖe la, nyemenya nuka
pɛ wɔawɔ o. Ne amewo gblɔ be “nye hame fiam esia,” nyemenya nu
tso ema ŋu o.
62 Gake ne Biblia fia esia, eye melé xɔse ƒe safui la ɖe nye asi, alo ɖe
nye dzi me, si gblɔ be “enye Mawu ƒe Nya la”, eya atsi dzo ƒe ŋusẽwo
nu, aʋu dɔyɔyɔ na dɔnɔwo, aʋu ɖeɖekpɔkpɔ na ame siwo bu. Ele be
mava Ʋɔtru la gbɔ, nusianu le Eƒe Ŋkɔ me. “Nusianu si miawɔ le nya
me alo le wɔna la, miwɔe le Eƒe Ŋkɔ me.” Ahanyae be safui si miexɔ
lae nye xɔse, elabena enye safui si le Ŋɔŋlɔa nu. Azɔ, ne enye kredo
ƒe safui, kɔmahatsɔŋkɔ ƒe safui la, nyemenya nuka wòawɔ o. Gake ne
Ŋɔŋlɔa ƒe safuie wònye la, aʋui, elabena Mawu gblɔ nenema. Azɔ,
oo, mewɔ yaa be woate ŋu atsi dzo ƒe ŋusẽ nu, kple bubuawo o, safui
la le wo si.
63 Mawu ƒe talɔlɔ̃ gbãtɔ na nyagblɔɖila mawo dometɔa ɖe la, naneke
mate ŋu atɔ wo te o. Mehiã be wòawɔe alesi Wòwɔnɛ na nye ya

ɣeaɖowoɣi o, aƒo gbogbogbo zi gbɔ zi geɖe, eye ɖewohĩ la wòa
(mekpɔ mɔ be mele nenema o), gake ayi dzi anɔ egblɔm nam, “Yi
ɖawɔ esia”, eye emegbe nàkli nu le mɔa dzi, “Hafi ayi ɖawɔ esia,”
eye “Gbugbɔ yi ɖawɔe ake, mèwɔe nyuie o.” Talɔlɔ̃ sue ɖeka ko! Esu,
woate ŋu ase le wo ɖokui me be Gbɔgbɔ la ƒo nu na yewo, “Eyae
nye nusi woawɔ,” ke naneke meli atɔ wo te o. Nɔviŋutsu, wo—wo—
womiã nu na dzatawo, wosi le yi nu, wotsi dzo ƒe ŋusẽ nu wowɔ
nusianu. Talɔlɔ̃ sue ɖeka tso Mawu gbɔ ko, elabena wolé safuia ɖe
asi, xɔse triakɔ ma! Wowɔ nuwo na Mawu elabena naneke meli atɔ
te wo o. Oo, ale gbegbe wodzeani ŋutɔe!
64 Abe alesi ɖekakpuia ɖe va nɔviŋutsu tsitsi aɖe gbɔ ɣeaɖeɣi si ke
enye mawuvɔl̃a, Mawu ƒe nyagblɔɖila tsitsi aɖe. Eye wòse alesi ŋutsu
ma nɔa ɖase ɖim atraɖie, henɔ nu ƒom tso Mawu ƒe dɔmenyonyo ŋu
ɖaa kple alesi Mawu ma nye, kple nusi Kristo nye la, eye ɖeko wònɔ
edzi, nɔ egblɔm. Mlɔeba, woyina ɖekakpui sia ɖo ge le osɔfodɔ me,
eyata eva ametsitsi dzeaɖaŋu sia gbɔ, hegblɔ nɛ bena, “Amegã, medi
be mabia nyaa ɖe wò.”

Egblɔ be, “Biam faa, ɖekakpui.”
65 Egblɔ be, “Ðe Kristo nye nu vevie na wò ŋutɔŋutɔ abe alesi nègblɔ
be Enyea?”
66 Egblɔ be, “Ele vevie nam wu esi makpɔ ya agbɔ gɔ̃ hã!” Yee ma.
Nuka wònye? Eke ɖe safui ŋu.
67 Ðekakpui ma gblɔ, ƒu ema dzi be, “Ne èle nusiawo gblɔm, hegblɔ
nam be wonye nu vavãwo abe wò ŋutɔ la, Ekema medi be nye hã
manya Yesu ma, le vãnyenye ma ke me.” Nukae wònye? Enya be
safui aɖe le amegãɖeɖi la si, ale be ate ŋu aʋui eye wòagate ŋu atui.
68 Ènya, safui si ʋunɛ, gatunɛ, hã. Mikpɔea? Àte ŋu aʋui alo atui.
Esɔ gbe. Safui ɖeka si ʋunɛ la kee, gatunɛ. Safui si ʋunɛ la, ate ŋu
atui hã. Eye nenema tututu wòle, miekpɔa, elabena ewɔa dɔ le go
eveawo me siaa. Aleke gbegbe wòwɔ nublanui enye si be hamea la
bu eƒe ŋutega na ema! Nublanuinya ka gbegbe enye esi be hamea tsɔ
eɖokui dzra na kredowo, abe alesi míewɔe egbea ene, eye azɔ míele
wo yɔm na ɖekawɔwɔ.
69 Azɔ míekpɔ afisi Roma ƒe tatɔɖoɖo gã la le go do ge kpli wo le,
wole ɖoɖoa ɖewo trɔ ge. Mesusu be womatrɔe o; gake wole ewɔ ge,
aleke kee hã, wona papa ƒe ŋusẽ nunɔla ɖesiaɖe, eye—eye afisiafi
la eyama li, kple bubuawo. Aleke gbegbe wòwɔ nublanui, be hame
la tsɔ eɖokui dzra na nuɖoanyiwo tsɔwu Nya la. Mikpɔea? Afimae
wogblẽ safui la ɖo, afima tututue. Esiatae nukunu gãwo kple dzesiwo
megale ameawo dome egbe, abe alesi wonɔa anyi tsã o, wobu woƒe
safui la! Ɛ̃ ɖe, wonya Ʋɔtru la, wonya be Ʋɔtru la le afima, gake nusi

kplɔe ɖo lae nye safui si woatsɔ aʋu Ʋɔtru la. Kesinɔnuawo le Ʋɔtru
la me. Wotu ʋɔ ɖe wo nu, bu ɖa le ŋkukpɔƒe, na dzimaxɔsetɔ. Gake
na xɔsetɔ, si si xɔse le wòate ŋu atsɔ xɔse ƒe safuia ya la, ate ŋu aʋu
Ʋɔtru siawo. Ẽ, amegã.
70 Le afisia ɣeaɖeɣi anɔ ƒe aɖewoe si va yi la, nɔviŋutsu dɔgbedela
aɖe li, ke ese le eɖokui me be yexɔ yɔyɔ ayi Afrika. Ðekakpui aɖe
wònye; srɔ̃ kple vi nyakpɔ eve le esi, nyɔnuvi sue siwoe xɔ abe ƒe
adre alo enyi ene, ɖesiaɖe. Eye ɖekakpui sia mate ŋu le vovom tso
yɔyɔ la si me o. Enye o—osɔfo aɖe, hame nyui aɖe le esi le dukɔ ma
me. Gake ɖeko wòdokpo vovo tso yɔyɔ la si me, ele be “wòayi ɖe
Afrika.” Eye wòdo gbe ɖa, zã kple keli. Medi be yeayi o. Gake Mawu
medzudzɔ nuƒoƒo nɛ be, “Ele godoo be nàyi!” Eye mlɔeba nua va ɖo
teƒea ɖe nɛ, nyametsotso aɖe, afisi, wòa—wòayi!
71 Ale wòyi ɖe eƒe hamea ƒe dɔgbedede ƒe hakplɔha la gbɔ, hegblɔ
be, “Mawu yɔm be mayi dɔgbe le gbedzi le Rhodesia ƒe—ƒe avewo
me ke.” Eye dɔvɔw̃o xɔ ave sia de se asrãdɔ, kple atiketidɔ hekpe ɖe
ŋdɔ ƒe dzoxɔxɔ ma ŋu, fuwɔamewo kple anyidɔ, kple dɔléle ƒomevi
ɖesiaɖe si le ave sia me, wònye afimae wòle…wòle eƒe agbeŋkeke
mamlɛawo wɔ ge le. Etsɔ eƒe aƒe kple nusiwo katã le esi la dzra. Ale
dɔgbede ƒe hakpɔha la di be yeadoe akpɔ, eye wogblɔ be, “Èka ɖe
edzi fifiaa?”

Egblɔ be, “Meka ɖe dzi.”
72 Wogblɔ nɛ bena, “Amegã, ɖe èbu eŋu kpɔ le go sia me, bena vi
nyɔnuvi sue eve le ye si, eye srɔ̃ si nye sɔhɛ nyakpɔa—aɖe hã le ye
si, eye ètsɔe hodzoe ko la…Nukata màgbugbɔ yi aɖabu eŋuti nyuie
akpɔ alesi wòle eye emegbe nàtrɔ va oa?”
73 Egblɔ be, “O, Aƒetɔ lae gblɔe nam. Oo, enye nu vavã gbegbe!”
Egblɔ be, “Aƒetɔ la yɔm. Eye nye—nyemedi be magblẽ nye aƒe ɖi o,
nyemedi be madzo le nye hamea kple tɔnyewo gbɔ o, Gake Aƒetɔ la
yɔm be mayi afima le avetsu ma me.”
74 Eye wògblɔ be, “Amegã, ènya nyuie be ye vi nyɔnuvi suewo
woate ŋu alé atiketigã alo asrãvɔd̃ɔ, eye woaku, le zã ɖeka mea?” Ke
etɔ asi ame vovovowo dzi siwo wo viwo ku, ɖevi suewo, esi wokplɔ
wo yi afima, le dɔléle siwo abi aɖeke meli na o la me. Eye wògblɔ be,
“Bu anyidɔ ŋu, bu srɔw̃ò dzetugbe la kple viwò nyɔnuvi sue eveawo
ŋu ne wolé anyidɔ, eye ŋdɔ veve ma hã kple nusiwo me wòle be
miato.” Ebe, “Mèle vɔvɔm̃ oa, le afɔku si le eme be nàkplɔ viwòwo
kple srɔw̃ò yi teƒe ma tɔgbe ŋu oa?”
75 Ke dɔgbedela la tsi tre ɖe afima, ɖekakpui la, eye aɖatsiwo de asi
sisi le eƒe alɔgowo dzi, egbugbɔ ɖe megbe, egblɔ be, “Nɔvinyewo! Nye
ŋutega na Mawu ƒe yɔyɔ la,” egblɔ be, “ne Mawu yɔm be mayi Afrika

la, vinyewo kple ƒonyemeawo anɔ dedie le Afrika tsɔwu teƒe ɖesiaɖe
le xexeame.” Amen. Nukae wònye? Eƒe yɔyɔ ƒe safui la nɔ esi, xɔse
nɔ esi ɖe nusi ŋu wònɔ nu ƒom le la dzi. Oo, mesusu be, dzesidede
nyuie ka gbegbee si! Esi mese nya ma zi gbãtɔ la, nye dzi dzɔ dzi.
Mikpɔea, “Ne Mawu yɔm be mayi Afrika la, vinyewo le anyidɔ kple
fuwɔamewo kple nu bubu ɖesiaɖe me la, woanɔ dedie le afima tsɔwu
teƒe bubu ɖesiaɖe le anyigba dzi.” Safui la le esi. Eyae nye nusi hiã.
76 Ne safui la le asiwò la, vɔvɔ̃ aɖeke meli o, ɖikekea ɖeke meli o,
nyabiase aɖeke meli o. Mehiã be nàbia nya ame bubu aɖeke kuɖe eŋu
o, ènyae kɔtɛe. Èle wò asi me, ènya nusi nàwɔ la. Amen. Ènya nusie
nye metsonua, ènya be ʋɔtrua le ʋuʋu ge. Ne èlé ŋku ɖe aɖuawo ŋu
eye nènya be eyae dze tututu la, ʋɔtrua aʋu enumake gbadzaa ne ètsɔ
safuia de eme.
77 Oo, ne ɖe safuiawo le hamea si la! Ne ɖe xɔse ƒe safui ma le
hamea si la, míate ŋu aʋu ʋɔtru ɖesiaɖe, dɔléle ɖesiaɖe, dɔvɔ̃ ɖesiaɖe,
nɔnɔme ɖesiaɖe si li. Woate ŋu aʋu na mí ne safui sia ate ŋu anɔ mía
si ko. Ŋutsu sia la safui la nɔ esi na eƒe yɔyɔ la.
78 Ne miaxɔ taflatse nam la mana nye ŋutɔ nye ɖaseɖiɖi aɖe. Meɖo
ŋku dzi be anɔ abe ƒe wuiatɔ,̃ alo ƒe wuiadre fifia, kloe, esime Aƒetɔ la
ƒo nu nam le tɔsisia to afima, esi Wòɖi va le Dzo Lilikpo ma me Esi ƒe
foto miekpɔ, eye Wòƒo nu nam Hegblɔ bena, “Ele be nàtsɔ Gbedeasi
sia aɖi tsa le xexeame kpeɖo.”

Eye meɖo ŋku dzi be Green Mill ye Wòƒo nu nam le.
79 Eye meyi ɖagblɔe na kplɔla la, ke egblɔ nam, bena, “Billy, nukae
nèɖu zã ma me? Èku drɔẽ baɖa aɖe.” Egblɔ be, “Trɔ yi wò dɔ me.
Èle dɔ wɔm le Dukɔame ƒe Fiaha Dɔwɔƒe Adzɔdɔwɔƒe, dɔ nyui aɖe
le asiwò, trɔ yi nalé be na wò—wò dɔ, vinye.” Egblɔ be, “Drɔẽ baɖa
nèku. Èɖu nane.” Ema meɖe fu nam vie hã o!
80 Esime medze dɔyɔyɔ takpekpewo gɔme la, ame geɖe le mia dome
afisia aɖo ŋku nye Gbedeasi la dzi ŋdi ma, Esime Dawid Yi Ɖakpe
Goliat, megblɔ mawunya kuɖe eŋu.
81 Eye wogblɔe nam, egblɔ be, “Le dzɔdzɔmenunya ƒe egbeŋkeke,
si mee atikewɔwɔ ƒe numekuku ɖesiaɖe ƒomevi le la, esime ɖɔkta
nyuitɔwo le mía si, wònye Hame la ŋlɔ be Mawume dɔyɔyɔ
kple nenem nuwo xoxoxo ƒe geɖe, geɖewo va yi la, aleke nèle
ame dzɔtsu gã aɖe nenema ŋkume yi ge? Ale wɔ ge nàla ado
ɖe Methodistetɔwo, Baptistetɔwo, Presbyterianwo, kple bubuawo
ŋkume, kple Pentekosteawo gɔ̃ hã, amesiwo ŋlɔe be xoxo eteƒe
didi, heyi ɖe woƒe dzixɔsewo me? Aleke nàwɔ akpa ŋgɔe, esi
kɔmãhatsɔŋkɔa ɖeke alo nu bubua aɖeke mede asi tewò o? Nuka
wɔ ge nàla, Bill?” Le mɔ aɖe, alo bubu nu la, meɖe fu nam vie hã

o, elabena melé safui la ɖe asi! Megblɔ be…Wogblɔ be, “Amea ɖeke
maxɔ dziwò ase o. Màte ŋu awɔe o. Amea ɖeke maxɔ dziwò ase o.”
82 Megblɔ be, “Nyemefɔ le eme o. Nu ɖeka ko ŋu kakaɖedzi le;
Mawu yɔm, eye ele be mayi elabena Mawu yɔm.” Melé safuia ɖe
asi me. Eyɔm, Eɖee fiam, Egblɔe nam, eye mekpɔ Eƒe Amegbɔnɔnɔ
esime wòde dɔ asi nam, ke safui la le afima!
83 Kplɔla la gblɔ be, “Kpakple klass adre ƒe sukudede, eye èbe yele
gbeƒã ɖe ge ado gbe ɖa le fiawo kple fiagãwo ŋkumea!”

Megblɔ be, “Nenemae le Eƒe Nya nu!”
84 Le ƒe si va yi ƒe ɣeyiɣi sia me lɔƒo, alo kwasiɖa ɖeka alo eve do
ŋgɔ, esime meva hamea me afisia eye megblɔ na mi be Aƒetɔ Mawu
na ŋutega aɖem, be mayi adegbe mɔzɔzɔ aɖe, eye makpɔ lã a—aɖe,
si ƒe dzo ƒe didime anye asibidɛ blaene vɔ eve. Eye ne metrɔ gbɔna
tso lã sia wuwu me la (afisi wòamlɔ, nɔnɔme si me wòanɔ), Le esi
metrɔ gbɔna la, mele sisiblisi aɖe si tsokpɔ hẽ aɖe wu ge. Eye meyi
ɖe nuto sia me, eye meƒo nu na ŋutsu la, eye wògblɔ be, “Nyemenya
lã aɖeke si le nenema o. Eye nusi kuɖe sisiblisi aɖe si tsokpɔ hẽ ŋu
la, nyemekpɔ ɖeke kpɔ o.”

Megblɔ be, “Gake le afiaɖe la ele be wòanɔ afisia.”
85 Ale wògblɔ be, “Míele gege ge ɖe sisiblisiwo ƒe nutoa me gɔ̃ hã
o. Míeyina ɖe afisi alẽwo nɔna, le dzigbe ɖaa ke le liƒotiawo tame.”
Enyo, meyi kplii.
86 Eye ŋkeke evelia, le teƒe la tututu, afisi Aƒetɔ la gblɔ be, lã la
amlɔ tututu. Ale esi meyi eye mewu lã la, eye esi míenɔ agbadzea
kple dzoawo kple bubuawo ɖem la, egblɔ be, “Medi be mabia nyaa
ɖe wò. Ègblɔ nam, ŋkeke etɔ̃ esi esime míedzo le—asaɖa la me, bena
ne yewu lã tutɔ sia vɔ la, bena le mɔa dzi gbɔna la, ‘yele sisiblisi
tsokpɔ hẽ aɖe wu ge.’”

Megblɔ be, “Enye ALE AƑETƆ GBLƆ ESI!”
87 Egblɔ be, “Nyemele ɖi kem o,” egblɔ be, “elabena kpeŋuidɔ nɔ
nɔvinyeŋutsu ŋu, ke mèkpɔe le wò agbe me kpɔ o, esime nèva toa
dzi afisia ɣeaɖeɣi la, eye ègblɔ nam be ŋutsuvi ma akpɔ dɔyɔyɔ ne
mewɔ nu tutɔ aɖe. Ke ekpɔ dɔyɔyɔ.” Egblɔ be, “Azɔ, gake, Nɔviŋutsu
Branham, medi be mabia wò se,” egblɔ be, “Mate ŋu kpɔ toa katã dzi
vaseɖe afisi liƒotia le, afisi sɔawo tsitre ɖo. Ke naneke mele afima
o. Gbe kuia ɖeke meli o, agakpe aɖeke meli o, naneke meli o.”
Ƒeɖekɛdzoɖekɛ ƒe gbe, si kɔkɔ abe asibidɛ eve ene, le liƒotiawo tame,
de agbadroƒe ɖeka alo awu hã le liƒotiawo tame. Ebe, “Afika sisiblisi
la le?”

88 Megblɔ be, “Mawu nye Yehowa-jireh. Ne Egblɔ nam be sisiblisi
anɔ afima la, ɖeka le afima nɔ ge.”
89 Esi míenɔ aga ɖim tso toa dzi la, ɣesiaɣi si míezɔ abe agbadroƒe
afã alo nane nenema, nɔ tetem ɖe eŋu la, egblɔ be, “Nɔviŋutsu
Branham, ɣeyiɣia de be sisiblisi ma nado ta ɖa.”

Megblɔ be, “Megaxa nu o, ele vava ge.”
90 Eye esi míeɖo afisi sɔawo le gbɔ kloe abe abɔkugloe alafa atɔ̃
ene la, ehiã be míagadzudzɔ ake kple dzo kpekpe mawo kpakple nu
siwo míadro ɖe megbe. Eye wògatsa ŋku ake, ke mekpɔ eƒe ŋkume
esime wòtrɔ kpɔm, abe ɖe wòle nya biam eɖokui le eƒe dzi me ene.
Mikpɔea, ekpɔ mɔ be anɔ afima, gake safui la mele esi o.
91 Gake alekee hã, to Mawu ƒe amenuveve me la, Medom ŋukpe kpɔ
o. Esi Wògblɔ nam be sisiblisi tsokpɔ- hẽ aɖe anɔ afima la, safuia nɔ
asinye. Nyemeke ɖii kura o, vie hã teti o. Metrɔ ɖe eŋu, eye megblɔ
be, “Bud, ele afima nɔ ge.” Eye kasia metrɔ ko la, sisiblisi lae nye
ma [Nyaƒoka la ɖi ƒuƒlu—Tala.] tɔ te ɖe mía tame tututu, le abe
agbadroƒe afã ene.
92 Etsɔ gaŋkuiawo ɖɔ, egblɔ be, “Billy, alelée xɔ nam, esi tsokpɔ-hẽ
gã aɖe wònye!”
93 Mikpɔea, safui la, ŋutega, Aƒetɔ la ƒe Nya, naneke meli ate ŋu
Atrɔe alo Atɔe te o. Nusi hamea hiã fiẽ sia la menye sukudede o.
Nusi hamea hiã fiẽ sia la menye kɔmahatsɔŋkɔ o. Nusi hamea hiã fiẽ
sia menye kredo o. Nusi hame hiã fiẽ sia enye safui la na Ŋɔŋlɔawo,
Ʋɔtru la. Esi ke, Kristo enye Ʋɔtru la, eye Eyae nye Nya la. Xɔse ɖe
Mawu gbagbe ƒe Nya la me ʋua ʋɔ ɖesiaɖe.

Mawu, tsɔ safui la na mí. Tsɔ safui la na mí.
94 Hebritɔwo, ta 12 lia gblɔ be, “Esi míekpɔ be ɖasefowo ƒe alilikpo
gã sia tɔgbe ƒo xlã mí ta la, mina míaɖe nu kpekpe sia nu kpekpe, kple
dzimaxɔse si ɖea to ɖe mí bɔbɔe la ɖa.” Egblɔ be “nuvɔ,̃” wònye, nuvɔ̃
enye “dzimaxɔse.” Mikpɔea? Nuvɔ̃ ɖeka koe, eyae nye dzimaxɔse.
95 Eye nuvɔ̃ gɔme enye be “woada dzesiɖoƒe la ƒu.” Abe ne èle tu
dam ene, èda dzesiɖoƒe la ƒu, anyo na wò wu be nàtrɔ ɖɔ wò tu la,
mikpɔea, elabena nane gblẽ. Èda dzesiɖoƒe la ƒu. Mikpɔea, gatrɔ tee
kpɔ ake. Mikpɔea? Ema fia be nàgbugbɔ ɖe megbe, èda dzesiɖoƒe
la ƒu. Ne èdi be yeanye Kristotɔ, eye nèyi ɖaɖo hame la me la, èda
dzesiɖoƒe la ƒu. Ne èdi be yeanye Kristotɔ, eye wowu tsi ɖe dziwò le
“Fofo la, Vi, Gbɔgbɔ Kɔkɔe la ƒe ŋkɔ me la,” Èda dzesiɖoƒe la ƒu. Anyo
wu be nàtrɔ ava. Màdzɔ ɖe nudzidzea dzi o. Àkaka, kakaɖedzitɔe abe
alesi xexeame le ene. Nu ɖeka pɛ koe li ate ŋu alé wò ɖe fli me pɛpɛpɛ,
eyae nye Ŋɔŋlɔa, Biblia, Nya la. Elabena, dziƒowo kple anyigba nu
ava yi, gake Mawu ƒe Nya nu mayi akpɔ o.

96 Eyata, lé safui la, si nye xɔse ɖe Nya la dzi! Eye xɔse sue ɖesiaɖe
si dzi nèxɔ se, eye mèke ɖi le nu sue aɖeke ŋu hã o la, àte ŋu aʋu ʋɔtru
ɖesiaɖe si tsitre ɖe wò kple yayra si Mawu ɖo ɖi na wò la dome. Na
be Mawu nakpe ɖe mía ŋu be míaxɔ safui la, enye nye gbedodoɖa.
Mina míabɔbɔ míaƒe tawo azɔ hena gbedodoɖa nyati ɖeka.
97 Mía Fofo si le Dziƒo, míeda akpe na Wò fiẽ sia be Èna safui aɖe mí
si aʋu ɖeɖekpɔkpɔ na mí. Me—meda akpe na Wò ɖe esia ta, Aƒetɔ,
bena míekpɔ ɖeɖe, eye ɖe safui si míete ŋu zã vaseɖe fifia la ta.
Gake, Mawu, na xɔse mí, bena Nya siawo si woŋlɔ ɖe Wò Agbalẽa me
dometɔ ɖesiaɖe nye aɖu suesuewo, eye Safui sia si woyɔ be Yesu…
Ʋɔtru sia, medi be magblɔ, si woyɔ be Yesu; eye ne safuia, si woyɔ
be xɔse, ka Nya ɖesiaɖe ŋu la, ne wòaʋui. Netro aɖu sue ma va gɔme
ne míate ŋu age ɖe yayra ma me. Dziƒoʋĩtɔ Fofo, tsɔ safuiawo na mí,
ale be xɔse nate ŋu anɔ mía si ɖe Mawu ƒe ŋugbedodowo dzi, ale be
míaƒe xɔse nagada ƒu o, bene míate ŋu anye subɔsubɔ na Wò kple
amesiwo míebɔa ha kpakple la.
98 Tsɔ míaƒe dzimaxɔsetɔwo ƒe nuvɔ̃ ɖesiaɖe ke, Aƒetɔ, eye nàkpe
ɖe mía ŋu be míanye Tɔwò. Míele tetem ɖe kɔmunion kplɔ̃ la ŋu azɔ,
eye mele gbe dom ɖa, Fofo Dziƒoʋĩtɔ, bena Nàtsɔ míaƒe dzidadawo
katã ke mí, ale be míate ŋu age ɖe dzidzɔ si le kadede le Mawu ƒe
kplɔ̃ ŋuti me. Míebiae le Yesu ƒe Ŋkɔ me. Amen.
99 Nɔvinyeŋutsu, nɔvinyɔnu, ne Fiaɖuƒe la ƒe safui le asiwò la, Ʋɔtru
la ƒe Safui la, ɖeɖekpɔkpɔ ƒe safui la, Mawu nakpe ɖe ŋuwò be nàʋu
ʋɔtruawo eye nàna Yesu nage ɖe eme. Na Wòana wò nusiwo dim
nèle vevie ale—ale gbegbe.
100 Azɔ, sẽ hafi míadze nuxexlẽ gɔme kuɖe kɔmunion ŋu la, medi
be magblɔ nyaa ɖe elabena eku ɖe kɔmunion ŋu. Eye ne míeva
vɔsamlekpui sia gbɔ la, mɔnu ɖeka koe li be woava, eyae nye, ne
míelé xɔse ƒe safui la ɖe míaƒe asiwo me la, ema ana be míanya be
wotsɔ míaƒe nuvɔw̃o ke mí. Ke ne safui ma mele mía si be míaʋu
Ʋɔtru ma, bena wotsɔ míaƒe nuvɔw̃o ke mí o la, naneke meli míawɔ
le Aƒetɔ la ƒe kplɔ̃ ŋuti o. Elabena, amesi ɖunɛ alo nonɛ madzemadze
la, eɖu eye wòno ʋɔnudɔdrɔ̃ na eɖokui, esi medzro Aƒetɔ la ƒe ŋutilã
me kpɔ o la ta. Azɔ, ema nye nyateƒe.
101 Mesusu be mí katã míenya be egbee nye Dukɔa ƒe Kɔmunion
Ŋkeke. Esiae nye ŋkeke aɖe si hamewo katã xɔa kɔmunion. Enye
Dukɔa ƒe Kɔmunion Ŋkeke le dukɔa katã me. Ke mesusu be anye nusi
asɔ be míagblɔ nyati ɖeka alo eve le kɔmunion ŋu hafi axɔe, esime
kplɔla, ne alɔ̃ la, anɔ Ŋɔŋlɔawo dzram ɖo hena nuxexlẽ kuɖe Aƒetɔ la
ƒe—ƒe kplɔŋ̃udede ƒe ɖoɖo la ŋu. Azɔ, kɔmunion sia…Azɔ, nyemaxɔ
wu minuti ewo o.

102 Kɔmunion sia si míele dzadzram ɖo na be míaxɔ la, nye
nyaʋiʋli gãtɔ kekeake le Biblia ƒe nufiafia ɖesiaɖe dome. Emae nye
woƒe…woƒe nyaʋiʋli gbãtɔwo dometɔ ɖeka le hame gbãtɔa me. Eye
egbe la Protestantetɔwo, Episcopatɔwo kple Metodistetɔwo, kpakple
Protestante ƒe hame geɖewo hã, woalɔ̃ axɔ Katoliko kple dzidzɔ,
Roma Katoliko ƒe nufiafia, ne woate ŋu aɖu mɔxenu sue kuɖe
kɔmunion ŋu la dzi. Gake woalɔ̃ ɖe edzi be nunɔla naɖe srɔ̃ faa
eye woanye subɔlawo, Katoliko hamea lɔ̃ ɖe nya ma dzi zi geɖe le
woƒe takpekpewo kple kpekpegãwo me. Wolɔ̃ ɖe edzi. Eye woalɔ̃ ɖe
gbedodoɖa vovovowo, kple bubuawo dzi, Protestante hamea alɔ̃ ɖe
edzi. Eye katekismowo kple bubuawo, vɔsamlekpui sue aɖe le afii
kple afimɛ, eye Katoliko hamea lɔ̃ be yeawɔe. Gake esi wòva ɖo
kɔmunion gbɔ la, afimae wokpɔ gege le. Amesiame si xlẽ ŋutinya
kpɔ la nya nenema. Gake, tsã ɖe, le nye susu nu la, nu geɖe anɔ wo
si si gbɔ woagbe nu le, hafi ma—mate ŋu axɔe, mikpɔea, elabena
menye Biblia ye o.
103 Gake medi be magblɔ nyaa ɖe na Katoliko hamea. Ɖe mienya
be Katoliko hamea, le gɔmedzedzea me, nye apostoliko pentekoste
hamea? Kakaɖedzitɔe enyee! Eyae nye hame la ƒe gɔmedzedze gbãtɔ.
Ke miekpɔ afisi wo—afisi woɖo ɖa, woyi edzi nɔ ɖeɖem le Nya la me
henɔ nuɖoanyi aɖe tsɔm de eme.
104 Eye nenye be Pentekoste hamea aganɔ anyi ƒe alafa ɖeka bubu
la, ayi didiƒe tso Biblia gbɔ boo tsɔwu alesi Katoliko hamea le egbe,
le alesi nua le yiyime fifia la nu.
105 Ewɔ ƒe geɖe, ƒe alafa geɖe hafi Katoliko hamea va te ɖa le Eŋu,
ƒe alafa etɔ̃ sɔŋ, tso hame gbãtɔ dzi va ɖo Roma Katoliko hamea ƒe
ɖoɖowɔha zuzu dzi, afisi wodze egɔme tso. Eye wotsɔ, wokplɔ ame
ŋkuta gãgãwo kple etɔawo vɛ, eye woɖe esia ɖa hetsɔ esia de eme, eye
woɖe esia le eme hetsɔ ema de eme, woɖe trɔs̃ubɔsubɔ legbawo ɖa
hetsɔ Kristotɔwo ƒe kpetatawo ɖe wo teƒe, kple bubuawo, eye woanɔ
kpɔmewɔe wɔm le Eŋu ʋuu wova ɖo nusi le wo si fifia la gbɔ, Roma
Katoliko hamea.
106 Eye Protestante Pentekoste hamea le ƒe—ƒe blaatɔ̃ si woli me la,
kple afisi wòge tso afisi wòdze egɔme tsoe la, eya lava nɔ nɔnɔme
vɔɖ̃i wu me tsɔwu Katoliko hamea, le ƒe alafa ɖeka tso fifia me. Ele
teƒe. Nya gã aɖee nye ma be woagblɔ, gake mikpɔ afisi woge tsoe ɖa.
Woyi ɖe ɖoɖowɔha me tẽ, woyi hele kpɔmewɔe wɔm le esia kple ema
ŋu, kple nu bubu ɖesiaɖe. Ke afimae woyina, mikpɔea, wotrɔ tẽ yi
megbe.
107 Gake, kɔmunion la, woyɔnɛ be “Aƒetɔ ƒe fiẽnuɖuɖu.” Azɔ, ame
geɖewo, di be yewoaxɔe ŋdi me. Womegblɔ le Biblia me be Eƒe
ŋdinuɖuɖue o. Ke aleke amesiawo egbe, aleke woagagate ŋu agblɔ

be “Aƒetɔ ƒe fiẽnuɖuɖue,” eye womeɖunɛ oa. Woɖe fiẽnuɖuɖu ɖa, eye
woɖee le eme, heyɔe be “ŋdɔnuɖuɖu,” Bometsinya. Fiẽnuɖuɖue!
108 Azɔ, nyaʋiʋli wònye ɖaa le Biblia ŋɔliwo me, enye nyaʋiʋli le
ɣemaɣi. Amewo se Aƒetɔ la ƒe fiẽnuɖuɖu gɔme baɖa. Ne wova kplɔã
ŋuti la, Paulo gblɔ na Korintotɔ mawo be, wovana Aƒetɔ la ƒe kplɔ̃
ŋuti hemua aha. Mikpɔea, wose egɔme baɖa tso ɣemaɣi ke. Egblɔ
be, “Ne miedi be miaɖu nu la, miɖu nu le aƒe me.”
109 Eye nu bubue nye be, nusi tututu wònye la, wose eya hã gɔme
baɖa. Nuvɔw̃ɔlawo, eye amesi le agbe le nuvɔ̃ me, va xɔna kɔmunion.
Ke womese nya ma gɔme nyuie o. Ŋutsu aɖe si li kple dadaa, dadaa-
tsusi, eye hamea gbe nya nɛ kuɖe eŋu la; kpɔtɔ gale kɔmunion ɖum
le kplɔ̃ ŋuti.
110 Eye mamãwo nɔ wo dome, evɔ wokpɔtɔ ganɔ kɔmunion ɖũm.
Egblɔ be, “Mese wogblɔ bena miezɔna abe Trɔs̃ubɔla mamlɛawo
ene. Eye dzrehehe le—le mia dome, abe tɔxɛ alesi wònɔ le—le
Kayafa ƒeme, kple bubuawo ene.” Egblɔ be, “Miezɔna abe Trɔs̃ubɔla
mamlɛawo ene.” Mikpɔea, wose esia gɔme baɖa.
111 Wosea kɔmunion gɔme baɖa kokoko. Azɔ, mate ŋu ayi edzi
gaƒoƒo geɖewo, gake ele be míawɔ kɔmunion kple afɔkɔklɔ sia. Azɔ
ɖeko woɖe afɔkɔklɔ le eme kura, negbe kɔmahatsɔŋkɔ ʋeea ɖewo ko.
Geɖewo le Pentekosteawo dome te ɖa le egbɔ keŋkeŋ. Mikpɔea? Ke
ele Biblia me kokoko alesi woŋlɔe. Mikpɔea?
112 Azɔ, Roma meyɔnɛ be “kɔmunion o.” Woyɔnɛ be “misa, enye
misa kɔkɔe.” Womexɔa kɔmunion o, woxɔa misa. Enye misa, eye
kakaɖedzitɔe la misa kpɔ eƒe gɔmesese ŋutɔŋutɔa tso kɔmunion me.
Misa gɔme enye “mɔkpɔkpɔ.” Woxɔa misa, henɔa mɔ kpɔm (be le
nusia wɔwɔ le misa me la) bena Mawu atsɔ yewoƒe nuvɔw̃o ake yewo,
to “Kristo ƒe ŋutilã la ŋutɔŋutɔ xɔxɔ me, esie nunɔla trɔ wòzu Kristo
ƒe Ŋutilã kple Ʋu,” woxɔ esia, kple mɔkpɔkpɔ be Mawu aɖe woƒe
nuvɔw̃o ɖa to ewɔwɔ me. Enye misa.
113 Protestantetɔwo yɔnɛ be “kɔmunion.” Kɔmunion gɔme enye
“akpedavɔsa.” Protestantetɔ…Katolikotɔ xɔna misa, hele mɔ kpɔm
le misa la me be Mawu atsɔ yewoƒe nu vɔɖ̃i wɔwɔ ake yewo.
Protestantetɔ ya xɔnɛ kple akpedada ɖe nusi va me xoxo le wo kple
Mawu ƒe kadede me la ta; le kadede me kple Eyama, be eva me xoxo.
Katolikotɔ le mɔ kpɔm be wowɔe; Protestantetɔ ya gblɔ be wowɔe
vɔ xoxo. Katolikotɔ le eɖokui biam be ɖe wotsɔ yeƒe nuvɔw̃o kea;
Protestantetɔ le eme ʋum be wotsɔ wo ke, bena yevo. Ke kɔmunion
enye kadede kple Mawu. Eye nenem nusiawo si míexɔna la, menye
le mɔkpɔkpɔ me be wotsɔ míaƒe nuvɔw̃o ke o, ke boŋ wotsɔ wo ke.
Elabena…Ɖeka nye mɔkpɔkpɔ; eye evelia nye xɔse. Ame ɖeka le mɔ

kpɔm be yele dzɔdzoe; eye evelia nya be yele dzɔdzoe. Mikpɔea?
Ame kemɛa, amesi le mɔ kpɔm, elabena menya afisi wòtsi tre ɖo o;
ame evelia ya nya be yele dzɔdzɔe, elabena enya nusi Mawu gblɔ.
Nenemae. Emae nye vovototoa. Eyata, ne ɖeko èle mɔ kpɔm la, kpɔ
nyuie; gake ne ènyae la, ekema yi dzi. Mikpɔea, ekema miele kadede
me kple Mawu. Protestante enye, egblɔ be wotsɔe ke ye eye wònyae;
Katoliko xɔ misa, hele mɔ kpɔm be woatsɔe ake ye. Ele ko abe alea
ene: ame ɖeka nye nubiala, hele mɔ kpɔm be nusianu ayi nyuie,
mikpɔea; eveliae nye nubiala si le akpe dam ɖe nusi wowɔ nɛ xoxo
ta. Wo ame evea siaa nye nubialawo. Gake ame ɖeka le kuku ɖem,
hele mɔ kpɔm be yele exɔ ge; nubiala kemɛa ya nya be yexɔe vɔ,
eye wòda akpe Nɛ be etsɔe na ye. Azɔ, afimae vovototoa le. Emae
nye kɔmunion. Ɛ,̃ amegã. Ame ɖeka le kpɔ mɔ be wotsɔe ke ye; ame
evelia nya be wotsɔe ke ye, eye wòda akpe ɖe eta.
114 Eyata, kɔmunion li na Kristotɔ siwo wogbugbɔ gadzi kple Mawu
ƒe Gbɔgbɔ. Eye gbugbɔgadzi mefia kokoko be èxɔ Gbɔgbɔ Kɔkɔe o.
Azɔ miɖo ŋku dzi. Azɔ, ame geɖewo fianɛ nenema. “Nyemenya amea
ɖeke si fianɛ abe alea ene o,” sigbe alesi Nɔviŋutsu tsitsia Arganbright
gblɔ zã ma me le nyagblɔtia dzi afii ene, mikpɔea. Gake, dzidzi
yeye menye Gbɔgbɔ Kɔkɔe ƒe nyɔnyrɔ̃ o. Ŋɔŋlɔa mewɔ ɖeka kplii o,
nyemesusu nenema o, mikpɔea, le alesi nyea mekpɔe nu. Mikpɔea?
Mexɔ se be wogbugbɔ wò gadzi…
115 Ke esiatae mezãna nyagbe nyɔnyrɔ̃ le Yesu Kristo ƒe Ŋkɔ me,
ke menye na gbugbɔgadzi o. Azɔ, Pentekosteawo, Pentekoste hame
Ƒoƒuawo, nyrɔã ame le Yesu Kristo ƒe Ŋkɔ me hena gbugbɔgadzi.
Nyemexɔ edzi se nenema o. Ke woate ŋu awɔe faa ne wodii. Gake
mexɔe se be ɖe Petro gblɔ be, “Mitrɔ le miaƒe dziwo me,” gbã. Tsi
metsɔa nuvɔw̃o kea ame o. Kristo ƒe Hame la ɖea gbeƒãe nenema.
Gake mexɔ se be dzimetɔtrɔ, mawume nuxaxa; dzimetɔtrɔ gɔmee nye
be “atrɔ le mɔ dzi, agbugbɔ yi megbe,” èda dzesiɖoƒea ƒu, “gatrɔ dze
egɔme ake.” Wɔ ema gbã! Eye wò nyɔnyrɔ̃ le tsi me la nye emeʋuʋu
le gota ko le nane si dzɔ le mewò la ŋu, bena èxɔ Kristo abe wò Ɖela
ene.
116 Mesusu be hamea ɖeɖee le afisia fiẽ sia, le nu alesi menya nu,
Nyemenɔa afisia fũ be manya amesi vana alo amesi mevana o. Wohe
nya ɖe ŋunye le afisia eteƒe medidi o kuɖe ŋutsu aɖe si menyrɔ̃
le tsiʋe la me le afisia la ta, ametsitsi aɖe. Eye meyi egbɔ, enye
ametsitsi nyuia ɖe. Mɔnukpɔkpɔ su asinye be mekplɔ eƒe ƒomea katã
va Kristo gbɔ, eye wo katã wonye Kristotɔwo. Ametsitsi sia nye
ametsitsi nyui aɖe, eye melɔẽ, eyata meyi ɖe egbɔ eye megblɔ nɛ
be, “Papa, nukaŋuti màzu Kristotɔ oa?” Elɔãm.
117 Egblɔ be, “Nɔviŋutsu Branham, mazu Kristotɔ le ɣeyiɣi si mate

ŋu anyo ɖedzi.”
118 Megblɔ be, “Magblɔ nusi nàwɔ la na wò, Papa. Tsa ŋku vaseɖe
esime nàkpɔ afisi nàte ŋu anyo ɖedzi wu le, emegbe nàgblɔ afisi teƒea
le la nam, nye hã, medi be mayi.” Megblɔ be, “Kristo meva be yeaɖe
ame nyui o. Eva be yeaɖe ame vɔɖ̃i.” Ne èsusu be yenyo la, ekema
Meva ɖe wò ge o. Eva be yeaɖe amesiwo Wònya be womenyo o.
Mikpɔea? Kristo ku be yeaɖe nuvɔw̃ɔlawo. Mikpɔea? Eye megblɔ be,
“Papa, fli aɖe le afisia tututu.”

Egblɔ be, “Enyo, meyɔna sigareti siawo.”
Megblɔ be, “Nyemele nu ƒo ge le wo ŋu gɔ̃ hã o.”
Egblɔ be, “Medze agbagba be maɖe asi le wo ŋu, Nɔviŋutsu

Branham.”
Megblɔ be, “Esɔ gbe, míele nu ƒo ge le sigareti ŋu o.”
Egblɔ be, “Enyo, ne mate ŋu…”

119 Megblɔ be, “Mèga—mègaƒo nu le wo ŋu azɔ o, zi kpi kpɔe
nenema. Medi be mabia nyaa ɖe wò.”

Egblɔ be, “Esɔ gbe, nya kae?”
Megblɔ be, “Èxɔe se be Mawu aɖe lia?”

120 Ebe, “Kakaɖedzitɔe, mexɔe se.” Ebe, “Mexɔe se kplikpã abe alesi
ko nèxɔe se, mesusui nenema, Nɔviŋutsu Branham.”
121 Megblɔ be, “Èxɔe se be Mawu ma ke tso eme va Etɔwo dome eye
wozu ŋutilã henɔ mía dome le ame Yesu Kristo me, ale be wòate ŋu
aɖe amea?”

Egblɔ be, “Ẽ, mexɔ esia dzi se.”
“Eye Wòku be yeaɖe nuvɔw̃ɔlawo abe wò kple nye enea?”

Mikpɔea?
“Ẽ, mexɔ esia se.”

122 Megblɔ be, “Azɔ, alea ko nua le esi. Mí katã míele xɔ gã ɖeka me
le afisia, eye míele gaxɔ me, ke nyemate ŋu anɔ te ɖe dzogoe sia dzi
agblɔ be ‘esia akpe ɖe ŋunye mado le gaxɔa me o,’ alo matsi tre ɖe
dzogoe ma dzi agblɔ be ‘ema akpe ɖe ŋunye mado le gaxɔ me,’ mí
katã míele xaxa ɖeka me. Eye ame ɖesiaɖe si wodzi ɖe xexe sia me la
wodzi ɖe nuvɔ̃ me, wofɔ eƒe fu ɖe vodada me, eva xexeame le alakpa
dam. Enye aglãdzela, tsɔ dze egɔme.”
123 Amea ɖe biam nyitsɔ aɖe be, egblɔ be, “Nɔviŋutsu Branham, ne…
ɖe vovototo le Adam kple Xawa, kple wo viwo dome egbea, ne ɖe wo
katã wole amama, le zɔzɔm le…Ðe—ɖe woƒe ŋutilã anye nu ɖekaa?”

124 Megblɔ be, “O, amegã.” Míetso kadzidɔewo ƒe adegbe gbɔna aƒe,
nye kple Nɔviŋutsu Fred, kple ame hatsotso aɖe. Megblɔ be, “O,
womanye ɖeka o.”
125 Egblɔ be, “Èle gbɔgblɔm be Xawa manye nyɔnu abe vianyɔnuwo
ene oa, eye Adam hã manye ŋutsu abe viaŋutsuwo ene oa?”

Megblɔ be, “Le nu geɖewo me, gake menye le kodzogbenuwo
katã me o.”

Egblɔ be, “Nukae anye vovototo laa?”
126 Megblɔ be, “ƒoƒolika manɔ wo si o. Ɖee wowɔ wo. Esɔ gbe.
Wometsa ka ɖe naneke ŋu o.”
127 Zi alesi ema le ɖesiaɖe si wodzi ɖe xexe sia me ŋu la, efia be
aglãdzela wònye, tsɔ dze egɔme. Ele teƒe. Megblɔ be, “Kakaɖedzitɔe,
vovototo aɖe le eme. Anye ne ƒoƒolika manɔ wo si o. Wometsa wo ɖe
nyɔnua ɖeke ŋu, hafi woava afisia o.” Mikpɔea, Mawue wɔ wo.
128 Azɔ, megblɔ be, “Medi be magblɔ nyaa ɖe. Amesiame si le gaxɔ
sia me ɖe, amekae le kɔkɔe? Amekae womedzi to gbɔdɔdɔ me o?
Amekae nye amea si ate ŋu akpe ɖe nɔvia ŋu, ameka ke wòɖanye?
Mí katã míele gaxɔ ɖeka sia me. Gake Mawu wɔ Eɖokui zu Eƒe
nuwɔwɔwo dometɔ ɖeka heva le gbɔdɔdɔ godo, to Ʋu kɔkɔe si Ye
ŋutɔ Wɔ la me, eye to Ʋu ma me la Exɔ mí ƒle.” Megblɔ be, “Èxɔ esia
dzi sea, Papa?”

Egblɔ be, “Mexɔe se nenema.”
129 Megblɔ be, “Kristo ku ɖe ame vɔɖ̃i abe wò ene ta. Azɔ, mɔnu ɖeka
koe li be nàte ŋu awɔe. Naneke meli nàte ŋu awɔ o. Eyae na wò. Màte
ŋu adze nɛ o. Naneke meli nàte ŋu awɔ be nàkpɔe o. Eyama tsɔe na
wò ko. Ɖe nàlɔ̃ axɔ nusi Wòwɔ na wò la, be wòaɖe wò tso dzota
mea?”
130 Egblɔ be, “Mawɔe.” Egblɔ be, “Gake ne ɖe màte ŋu agbe sigareti
siawo ko.”
131 Megblɔ be, “Sigaretiawo ŋutɔ akpɔ wo ɖokui gbɔ. Ɖeko wò…
Nyemele biawòm o. Nyemenye senyahela o. Mexɔ amenuveve dzi
se. ‘Ke amesiwo katã Fofo la tsɔ Nam la woava Gbɔnye.’” Megblɔ be,
“Ne èxɔe se kple wò dzi blibo la!”

Egblɔ be, “Kple nye dzi katã la, mexɔe se.”
132 “Ekema ɖe nàlɔ̃ axɔe le gɔmeɖoɖo mawo ke dzi, bena yemedze
nɛ o, gake Eyae nye Amesi dzea? Mègakpɔ ɖokuiwò dzi o; kpɔ Eyama
dzi, elabena màte ŋu awɔ naneke na ɖokuiwò o. Kpɔ Amesi wɔ nane
na wò la dzi. Nukae kuɖe Eyama ŋu?”

“Oo,” egblɔ be, “Eyae dze.”

Megblɔ be, “Yee ma, ekema xɔ nusi Wòna wò la.”
Egblɔ be, “Mexɔe.”

133 Eye menyrɔẽ le Yesu Kristo ƒe Ŋkɔ me. Eye wòdo go tso afisia
hetɔ sigareti ɖeka.
134 Kwasiɖa aɖewo esi va yi la, meyi ɖe eƒeme. Mekpɔ ŋutega zã aɖe
me, ati dama aɖe si womu, wòtrɔ bu. Mekpɔ woklã ʋuƒowo ɖe eŋu.
Le ʋuƒo mlɔtɔa gbɔ tututu la ʋuƒo tɔxɛ aɖe li. Eye le ʋuƒo ma te, yina
eƒe nuwuƒe lɔƒo, ɖota ɖe go sia me, afima tututu atia ŋe le. Eye Gbe
aɖe gblɔ be, “Edze be wòe wòanye,” alo, “Wòe wole be wòanye.”
Ke Papa Cox ge, heŋe eƒe dzime le afisia. Eye ale le ŋufɔke la, wotsɔ
eƒe sigaretiwo vɛ nɛ esime wònɔ aba dzi la, siga ƒe dzodzro la bu nɛ.
Kwasiɖa geɖewo va yi! Megayɔ ɖeka hã kpɔ o, gɔ̃ hã ɖeke medzroe
loo naneke o. Mikpɔea? Eye mekpɔe ɣeyiɣi aɖe va yi, eƒe asiwo katã
nɔ hẽ, anɔ kwasiɖa aɖewoe si va yi, kple sigaretiwo, ke azɔ megate
ŋu tsɔnɛ be woatɔ ɖeka ɖe ɖe yegbɔ hã o. Tsɔ nu gbãtɔa ɖo gbãƒe!
Meganɔ agbagba dzem be yeazu ame nyuie o; mènyo tsɔ dze egɔme
o, eye mate awɔ naneke o. Mamã ƒe liƒoa aɖe li, ke ameƒomea katã
le go kemɛa dzi.
135 Azɔ, esi wodzim ɖe xexe sia me la, enye nusi va to alɔléle kɔkɔe
me, le fofonye kple danye dome; azi aɖe nɔ danye ƒe vidzidɔ me, ʋu ƒe
agbekui aɖe nɔ fofonye ƒe lãmetsiwo me. Ʋu ƒe agbekui mae wɔ nye
agbe (menye danye ƒe azi o), fofonye ƒe ʋu ƒe agbekui lae. Eye esime
ʋu ƒe agbekui ma yi teƒe si dze nɛ be wòado go azi la, esime wòwɔe
la, Mawu de se na dzɔdzɔmea be nenam ŋutilã aɖe. Eye esia megbe
wòdzim ɖe ameƒomea me, mɔnukpɔkpɔ su asinye be—be màzu ame
nyanu abe amegbetɔwo ene, ale be mate ŋu aku ʋu, alo ate ŋu awɔ
nuwo abe amegbetɔwo ene, azɔ azɔli, aƒo nu, aku ʋu, kple bubuawo.
Nusiawo su asinye, elabena wòdzim ɖe amewo ƒe ƒome me, Eye wotsɔ
nunya ƒe ŋutete nam be manye amegbetɔ.
136 Azɔ, esime wodzim ɖe Mawu ƒe ƒome me la, meva to Ʋu la me,
Ʋu lae nam Agbe. Eye emegbe esi megbɔ agbe le Kristo me la, Etsɔ
Gbɔgbɔ Kɔkɔe kple ŋusẽ nyrɔm̃, be mazu Mawu ƒe vi. Azɔ, abe alesi
ko mate azɔ azɔli, aƒo nu abe amegbetɔ, aku nye ʋu abe amegbetɔ
ene la, azɔ esi mexɔ Gbɔgbɔ Kɔkɔe la, ŋusẽ su asinye be manyã
gbɔgbɔvɔw̃o do goe, be maƒo nu kple aɖeyeyewo, agblɔ Nyanyuie
la, ayɔ dɔ dɔnɔwo. Wonyrɔm̃! Menye Wodzim o; ke wonyrɔm̃!

Woƒo ƒu ɖe dziƒoxɔ la me,
wo katã le gbe dom ɖa le Eƒe Ŋkɔ me,
Wonyrɔ̃ wo kple Gbɔgbɔ Kɔkɔe,
Eye dɔwɔŋusẽ la va.

137 Amen. Èxɔe se hena Agbe Mavɔ, eye wogbugbɔwò gadzi to wò
xɔse me. Yesu gblɔ, le Yohanes Kɔkɔe 5:24 me be, “Amesi le Nye
Nyawo sem eye wòle Amesi Dɔm ɖa la dzi xɔm le sesem la, agbe
mavɔ le esi,” menye Gbɔgbɔ Kɔkɔe o, agbe mavɔ koe le esi. Wodzii
ɖe Mawu ƒe ƒome la me. Eye emegbe wonyrɔẽ ɖe Gbɔgbɔ Kɔkɔe la
me, kple xɔse ƒe nunya ƒe ŋusẽ, be woaxɔ Nyanyui la dzi ase eye
woatsɔe Àde dɔwɔwɔ me eye woana Wòawɔ nu nyuie. Amen. Ale
wòawɔ nu abe Mawu ƒe vi ene. Ekema ate ŋu anyã gbɔgbɔvɔw̃o do
goe. Yesu gblɔ be, “Dzesi siawo lakplɔ wo ɖo!” Mikpɔea? “Le Nye Ŋkɔ
me woanyã gbɔgbɔvɔw̃o ado goe, woaƒo nu kple aɖeyeyewo, woalé
dawo kple asi, woano nu wuamewo.” Mikpɔea, exɔ ŋusẽ to Gbɔgbɔ
Kɔkɔe dzi, be wòawɔ nusiawo.
138 Azɔ, esi Wòdzo la, Egblɔ be, “Enyo Nam wu be madzo. Elabena,
ne nyemeyi o la, Gbɔgbɔ Kɔkɔe la mava o.” Mikpɔea? Ekema ne Eva
la, Aƒoe ɖe xexeame nu ɖe nuvɔ̃ ŋuti, eye afia dzɔdzɔenyenye, eye
afia nusiwo gbɔna vava ge (emae nye ŋutegawo). “Aɖe le nusiwo
mefia mi la me, eye woaɖe wo afia mi.” Nya siwo tututu ta Wòva
la…Amea ɖeke mate ŋu ase Nya la gɔme le Gbɔgbɔ Kɔkɔe ƒe nyɔnyrɔ̃
godo o. Eye ne amea ɖe gblɔ be yexɔ Gbɔgbɔ Kɔkɔe ƒe nyɔnyrɔ,̃ evɔ
wògaʋlia nya be Nya mele eteƒe o la, nane gblẽ.
139 Paulo nye ɖeklemiɖela le Nubabla Yeyea ŋu. Menye nenemae o,
womeŋlɔ Nubabla Yeyea o. Paulo nye ɖeklemiɖela le Kristosubɔsubɔ
ŋu, Saul. Eye esi wòxɔ Gbɔgbɔ Kɔkɔe la, eyi Asia ƒe etɔ̃ sɔŋ, eye wòsrɔ̃
Ŋɔŋlɔawo, Elabena esrɔ̃ nu le Gamaliel te, si nye nufiala gãa ɖe. Tete
esi wòtrɔ gbɔ, le ƒe wuiene megbe la, eyi ɖado go Petro le Yerusalem,
eye wòkpɔe be Nyanyui ɖeka ma ke Nya ɖe Nya dzi. Mawu ɖeka ma
ke si Petro ɖe gbeƒã le Pentekoste ŋkekea dzi hegblɔ na wo bena
woatrɔ le woƒe dzime eye woanyrɔ̃ wo le Yesu Kristo ƒe Ŋkɔ me
la, Gbɔgbɔ Kɔkɔe ma ke ɖe esia fia Paulo hã, eye wògblɔ na wo le
Dɔwɔwɔwo 19 me esime Yohanes nyrɔ̃ wo zi ɖeka vɔ megbe, egblɔ
be, “Ele be woaganyrɔ̃ mi ake, le Yesu Kristo ƒe Ŋkɔ me.” Mikpɔea?
140 Mikpɔ ɖa, Gbɔgbɔ Kɔkɔe la tɔ te ɖe Ŋɔŋlɔawo dzi tututu. Eƒe
xɔse le Esia mee ʋu nyaɣaɣla ɖesiaɖe. Amen. Biblia gblɔ, le Yohanes
Gbãtɔ 5:7 me be, “Nu etɔẽ li le ɖase ɖim, le Dziƒo: Fofo la, Nya la (si
enye Kristo), kple Gbɔgbɔ Kɔkɔe la. Etɔ̃ siawo le Ɖeka.” “Eye etɔẽ li le
ɖase ɖim le anyigba dzi: tsi, Ʋu, Gbɔgbɔ. Etɔ̃ siawo mele ɖeka o, gake
wolɔ̃ ɖe nu ɖeka dzi.” Azɔ, màte ŋu axɔ Fofo la esi màxɔ Vi la o, màte
ŋu axɔ Vi la esi màxɔ Gbɔgbɔ Kɔkɔe la o; Wole Ðeka. Gake woate ŋu
atso afia na wò esi womakɔ ŋuwò o, eye woate ŋu akɔ ŋuwò esi màxɔ
Gbɔgbɔ Kɔkɔe o. Kɔkɔewɔwɔ vana to Ʋua me, to Ʋu la me Agbe la
vana. Mikpɔea? Eye Gbɔgbɔ Kɔkɔe lae nye Mawu ƒe ŋusẽ, mikpɔea,
ŋusẽ si wona hame la.

141 “Miaxɔ” (nuka?) “ŋusẽ,” Dɔwɔwɔwo 1:8, “esi Gbɔgbɔ Kɔkɔe va
mia dzi vɔ la megbe. Miaxɔ ŋusẽ!” (Menye “woagbugbɔ mi gadzi
o.”) “Hafi boŋ miaxɔ ŋusẽ esi Gbɔgbɔ Kɔkɔe va mia dzi vɔ la megbe.
Eye mianye Nye ɖaseɖilawo le Yerusalem, Yudea, kple Samaria, eye
vaseɖe anyigba ƒe seƒe ke.” Mikpɔea? Miaxɔ ŋusẽ ne miexɔ Gbɔgbɔ
Kɔkɔe vɔ megbe. Gake gbã la ele be miaxɔ Gbɔgbɔ Kɔkɔe, eye eyae
nye Mawu ƒe ŋusẽ, mikpɔea, be wòaɖe ɖe go eye woaɖe fia. Ènye—
ènye…esi ènye amegbetɔ, esrɔã nuƒoƒo kple azɔlizɔzɔ kple nusiwo
amegbetɔ wɔna; ne wonyrɔ̃ wò kple Gbɔgbɔ Kɔkɔe la, wona wò ŋusẽ
be nàwɔ nu abe Mawu viŋutsuwo kple vinyɔnuwo ene. Mewɔ yaa
o ne amewo le nu wɔm hele wɔwɔm abe alesi wole nu wɔm egbe
ene, ɖe womeyɔ kple Gbɔgbɔ Kɔkɔe la kpɔ o. Ne ɖe woyɔ la, anye
ne woawɔ nu bubue. Wogblɔna be ele yewo si, gake Yesu gblɔ be,
“Miatsɔ woƒe kutsetsewo adze si woe.” Ekema aleke miate ŋu awɔe,
miekpɔa, nua katã tsaka. Mikpɔea? Gake mitrɔ va nyateƒewo gbɔ!
142 Azɔ, ne èzɔna dzɔdzɔe heyɔa ɖokuiwò be Kristotɔ la, míekpe wò
va Aƒetɔ la ƒe kplɔ̃ ŋuti zã sia me. Egbe la, ɖikeke mele eme o be,
wole kɔmunion xɔm le dukɔa katã me, wo dometɔa ɖewo le mɔa ɖe
nu eye ɖewo ɖe mɔ bubu nu. Gake mesusu be mɔnu nyuitɔ si li be
woatsɔ wɔe la enye be woakplɔ Ŋɔŋlɔawo ɖo, alesi tututu wowɔe le
Ŋɔŋlɔawo me. Mesusu be ema asu.
143 Wò Biblia le gbɔwòa, Nɔviŋutsu Neville? Nɔviŋutsu Neville axlẽ
Ŋɔŋlɔawo azɔ.

[Nɔviŋutsu Neville gblɔ be, “Le Korintotɔwo Gbãtɔ ta 11 lia me,
adze egɔme tso kpukpui 23 lia dzi:”—Tala.]

[Elabena nye la nusi mexɔ tso Aƒetɔ la gbɔ la metsɔ de asi na
mi, Bena Aƒetɔ Yesu le zã si me wofia eyome mɔ la etsɔ abolo
ɖe asi:]

[Eye esi wòda akpe le eta la, eŋe eme, hegblɔ bena, Mixɔe, ɖu;
esiae nye nye ŋutilã, si woŋe le mia ta: miwɔ esia ne miatsɔe aɖo
ŋku dzinye.]

[Nenema ke wòtsɔ kplu, le nuɖuɖu la megbe, hegblɔ bena,
Esiae nye nubabla yeye ƒe kplu le nye ʋu me: miwɔ esia, zi alesi
mianoe la, ne miatsɔe aɖo ŋku dzinye.]

[Elabena zi alesi mieɖua abolo sia, eye mienoa nu le kplu sia
nu la, miele gbe ƒã ɖem Aƒetɔ la ƒe ku halase esime wòava va.]

[Eyata amesi ke ɖua abolo sia, alo noa nu le Aƒetɔ la ƒe kplu
sia nu, madzemadze la, aɖi fɔ le Aƒetɔ la ƒe ŋutilã kple ʋu la
ŋuti.]

[Ke ame nado eɖokui akpɔ, eye ale wòaɖu abolo sia ƒe ɖe,
eye wòano nu le kplu sia nu.]

[Elabena amesi ɖunɛ alo nonɛ madzemadze la, eɖua eye
wònoa ʋɔnudɔdrɔ̃ na eɖokui, elabena mebu Aƒetɔ la ƒe ŋutilã
me kpɔna o.]

[Esia ŋuti mia dome ame geɖe ƒe lãme gbɔdzɔ eye amewo le
dɔ lém, eye ame geɖewo ku.]

[Elabena ɖe míebu mía ɖokui me kpɔ la, anye ne womele ʋɔnu
drɔ̃ ge mí o.]

[Ke ne wodrɔ̃ ʋɔnu mí la, Aƒetɔ la hea to na mí, bene
womegabu fɔ mí kple xexeame zi ɖeka o.]
[“Aƒetɔ la nayra Eƒe Nya si woxlẽ la.”]

144 Eyae nye nu kɔkɔe aɖe gbegbe ɖaa, nu kɔkɔe aɖe gbegbe, mesusu
be ele be míabɔbɔ ta azɔ hena gbedodoɖa le ɖoɖoezizi me. Mido gbe
ɖa ɖe tanye, mado gbe ɖa ɖe mia ta. Mina míado gbe ɖa ɖe mía
nɔewo ta, bena Mawu nakpɔ nublanui na mí nuwɔwɔ madzemadze
siwo le gome kpɔ ge le sakramento gã sia me hena ŋkuɖoɖo mía Aƒetɔ
ƒe ku dzi.
145 [Nɔviŋutsu Branham tɔ vie hena ɖoɖoezizi gbedodoɖa. Nyaƒoka
la ɖi ƒuƒlu—Tala.] Míewɔ emeʋuʋu ƒe gbedodoɖa sia na Wò, mía
Fofo, ɖe Wò sika vɔsamlekpui la dzi, kple míaƒe Vɔsasa la, Aƒetɔ Yesu.
Míebia esia le Eƒe Ŋkɔ me. Amen.
146 Azɔ mexɔe se be hamemegãwo woaxɔ wo nɔƒe, eye woa…siwo le
hamea me, eye woakplɔ ameawo vɛ esime wole vavam, gbaka gbaka,
hena kɔmunion la. Mibu hadzidzi ma ŋu ɖaa:

Alẽvi lɔlɔã si ku, Wò Ʋu xɔasi
Ƒe Ŋusẽ mavɔ o,
Seɖe Hame si Mawu ƒle
Navo, tso nuvɔ̃ me keŋ.

Mina míabɔbɔ míaƒe tawo.
147 Amenuvela kple Fofo Kɔkɔe, Yehowa, Ŋusẽkatãtɔ gã la, dɔ Wò
yayrawo ɖe Wò dukɔ la dzi esime míele lalam. Tsɔ míaƒe nuvɔw̃o ke
mí. Ke azɔ míetsɔ sakramento sia, wein sia, weintsetsewo si wodo la
na Wò, eye subɔlawo ƒe asiwo fanyãe ɖekae. Eye wowɔe wòzu wein
ɖe nusita míele etsɔm vɛ na Wò azɔ la ta, be neɖɔli mía Aƒetɔ Yesu
Kristo ƒe Ʋu na mí. Mele gbe dom ɖa na Wò, Fofo, be nàkɔ wein la
ŋu ɖe tameɖoɖo ma ta. Tsɔ míaƒe nuvɔ̃ ɖesiaɖe ke mí. Eye na be ame
ɖesiaɖe si ano wein sia ɖe eƒe lãme la, nakpɔ lãmesẽ, ŋusẽ, kple xɔxɔ
tso Gbɔwò. Neva me dzro, Aƒetɔ. Míebiae le Yesu ƒe Ŋkɔ me. Amen.
148 Biblia gblɔ bena esi Wòŋe abolo la me heda akpe ɖe eta la, egblɔ
be, “Mixɔe ɖu, esiae nye Nye Ŋutilã si woŋe le mia ta. Miwɔ esia
ne miatsɔe aɖo ŋku Dzinye.” Eye ne míeɖu abolo kakɛ sia ƒe ɖewo

la, abolo si wowɔ ɖe yudatɔwo ƒe kɔa nu, esi wowɔ maʋãmaʋãe,
Kristotɔwoe wɔe, wowɔe elabena e—eɖɔli Kristo ƒe Ŋutilã. Míese
be—be nusrɔl̃awoe le Kristo ƒe ŋkeke me, alo hamea ƒe ŋkeke me,
woawoe xɔ akpa siawo hedzra fiẽnuɖuɖu ɖo le fiẽnuɖuɖu mlɔetɔa
ɖuɣi, le Kristo ƒe fiẽnuɖuɖu mlɔtɔa ɖuɣi. Eye le Biblia katã me la,
nusrɔl̃awoe mãna nusiawo na amewo. Ke egbe la, míaƒe egbeŋkeke
ƒe nusrɔl̃awo, mía nɔvi siwo le hamea me afisia, Nya sia ƒe nusrɔl̃awo,
woawoe subɔna ameawo. Eye woatsɔ abolo kakɛ siawo eye woamãe
na amewo.
149 Ke azɔ ne miexɔ abolo sia, miɖo ŋku dzi be, eɖɔli Alẽvi la. Ɣeyiɣi
didi aɖee nye si esi womè Israel ƒe alẽvi la le dzo nu, eye woɖui kple
gbe vevewo, ŋusẽ ɖo dukɔa ŋu; woƒe afɔkpawo mevuvu kpɔ o, woƒe
awuwo mevuvu kpɔ o, le mɔzɔzɔa katã me vaseɖe esime woɖo woƒe
ŋugbedodo nyigba la dzi. Mawu nena míanɔ lãmesẽ me, anɔ dzidzɔ
me, anɔ Esubɔm halase esi míaɖo Ŋugbedodo Nyigba si Wòna mí la
dzi.

Mina míado gbe ɖa.
150 Dziƒo Fofo Dɔmenyotɔ, esi mele nu ƒom tso mía Aƒetɔ ƒe Ŋutilã
Kɔkɔe ma si ŋu wokɔ la ŋu fiẽ sia, Amesi me Mawunyenye ƒe
blibonyenye la nɔ, ne mebu Ŋutilã ma ŋu alesi wotukui he—hegbãe,
kple Ʋu si si le eŋu, alesi Eƒe dzime kple Eƒe agbaƒutiwo nɔ dzo dam,
alesi atambiwo le Eƒe dzime ʋĩamʋĩam la, ne mebu abolo ƒoƒo, ƒlatsa
sia ŋu, be ele tsitre na ema la, esia gatrɔ va míaƒe dzi me yeyee, míetsɔ
míaƒe dziwo, Aƒetɔ, ɖo Wò vɔsamlekpui la dzi fiẽ sia. Tsɔe ke mí, O
Mawu. Eye na be abolo ŋeŋe sia, ne eyi amesiawo ƒe nu me la, Wò
subɔlawo, ke na woadze sii be Wò Ŋutilã xɔasi si wogbã hede abi eŋu
lae, eye to kabiwo me la míekpɔ dɔyɔyɔ. Na wòava me dzro, Aƒetɔ.
Kɔ abolo sia si wowɔ ɖe yudatɔwo ƒe kɔ nu la ŋu na tame si woɖoe
na la. Míebiae le Yesu ƒe Ŋkɔ me. Amen.

Milala vie.
151 Menye amea ɖewo ɖeɖe ƒe kɔmunion ye o. Wokpe Kristo
dzixɔsela ɖesiaɖe va Aƒetɔ la ƒe kplɔ̃ ŋuti, be wòakpɔ gome le kadede
sia me kpli mí…?… 

